
''KITA dengan Al-Quran bukan
lagi merupakan satu pilihan,

tetapi adalah keutamaan
dan kemestian. Kerana apa

yang dibaca dari Al-Quran itu,
akan melahirkan ketenangan,
sedang ketenangan menjadi

punca kebahagiaan.
Yang diamalkan pula

menjadi kebajikan, sedang
yang disuruh dan ditegahnya

menjadi rahmat dan peringatan.''
- Titah Sempena Majlis Sambutan

Nuzul Al-Quran Peringkat
Negara Tahun 1429 Hijrah /

2008 Masihi.

''MAKA ingatlah kamu
kepada-Ku (dengan melakukan

sembahyang, berzikir dan
lain-lain perbuatan taat)

nescaya Aku akan mengingati
kamu dan bersyukurlah
kepada-Ku dengan taat

mengerjakan suruhan-Ku
dan janganlah kamu

mengingkari-Ku dengan
berbuat derhaka dan maksiat.''

- Firman Allah Subhanahu
Wata'ala dalam Surah
Al-Baqarah, ayat 152.

Menerima mengadap
Ketua Turus Pertahanan ABDT

BANDAR SERI BEGAWAN, Selasa, 27 Februari. -
Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin
Waddaulah ibni Al-Marhum Sultan Haji Omar 'Ali
Saifuddien Sa'adul Khairi Waddien, Sultan dan Yang
Di-Pertuan Negara Brunei Darussalam, Menteri
Pertahanan dan Pemerintah Tertinggi Angkatan
Bersenjata Diraja Brunei (ABDB) berkenan
menerima mengadap Ketua Turus Pertahanan,
Angkatan Bersenjata Diraja Thailand (ABDT),
Tuan Yang Terutama Jeneral Tarnchaiyan Srisuwan
yang berlangsung di Istana Nurul Iman.

Menyertai TYT, Ketua Turus Pertahanan, ABDT
pada Majlis Mengadap tersebut ialah Duta Besar
Istimewa dan Mutlak Thailand ke Negara Brunei
Darussalam, Tuan Yang Terutama Biravij
Suwanpradhes; Timbalan Ketua Turus Pertahanan (1),
ABDT, Jeneral Haspong Yuvarnavandhana;
Timbalan Ketua Turus Pertahanan (4), ABDT,
Jeneral Yosanant Raicharoen dan Ketua Turus
Bersama (Chief of Joint Staff), ABDT, Jeneral
Ponpipaat Benyasri.

Juga hadir, Menteri Pertahanan II, Yang Berhormat
Pehin Datu Lailaraja Mejar Jeneral (B) Dato Paduka
Seri Haji Awang Halbi bin Haji Mohd. Yussof
dan Pemerintah ABDB, Mejar Jeneral Pengiran
Dato Seri Pahlawan Aminan bin Pengiran Haji
Mahmud.

KEBAWAH Duli Yang Maha Mulia Paduka Seri Baginda Sultan
Haji Hassanal Bolkiah Mu'izzaddin Waddaulah ibni Al-Marhum
Sultan Haji Omar 'Ali Saifuddien Sa'adul Khairi Waddien, Sultan
dan Yang Di-Pertuan Negara Brunei Darussalam, Menteri
Pertahanan dan Pemerintah Tertinggi Angkatan Bersenjata
Diraja Brunei berkenan menerima mengadap Ketua Turus
Pertahanan, Angkatan Bersenjata Diraja Thailand, Tuan
Yang Terutama Jeneral Tarnchaiyan Srisuwan yang berlangsung
di Istana Nurul Iman.

Oleh : Aimi Sani
Foto : Pg. Amirulnizam Pg. Haji Mohd. Ali

Fahami, pelajari
bahasa Al-Quran
BANDAR SERI BEGAWAN,
Selasa, 27 Februari. - Duli Yang
Teramat Mulia Paduka Seri
Pengiran Muda Mahkota
Pengiran Muda Haji
Al-Muhtadee Billah ibni
Kebawah Duli Yang Maha Mulia
Paduka Seri Baginda Sultan Haji
Hassanal Bolkiah Mu'izzaddin
Waddaulah, Menteri Kanan di
Jabatan Perdana Menteri

bersabda, dengan memartabatkan
Al-Quran dan menjadikannya
sebagai panduan dalam
kehidupan kita, insyaa Allah,
kita akan dapat melahirkan
individu Muslim sejati, keluarga,
masyarakat dan negara yang taat
serta patuh kepada Allah.

''Di sini, saya gembira
mendapat tahu Kementerian Hal
Ehwal Ugama melalui Institut

Tahfiz Al-Quran Sultan Haji
Hassanal Bolkiah telah mula
mengusahakan pengajaran
membaca Al-Quran secara
berlagu atau tarannum,'' sabda
Duli Yang Teramat Mulia pada
Majlis Perasmian Musabaqah
Membaca Al-Quran Bahagian
Dewasa Peringkat Akhir
Kebangsaan Tahun 1439 Hijrah /
2018 Masihi yang berlangsung
di Dewan Plenari, Pusat
Persidangan Antarabangsa,
Berakas, di sini.

Oleh : Wan Mohamad Sahran Wan Ahmadi
Foto : Masri Osman, Azmah Haji Ahad

Kebawah DYMM Paduka Seri
Baginda Raja Isteri berkenan

menerima mengadap

Ke muka 3

Oleh : Nooratini Haji Abas
Foto : Ampuan Haji Mahmud

Ampuan Haji Tengah

KEBAWAH Duli Yang Maha Mulia Paduka Seri Baginda Raja Isteri Pengiran Anak Hajah Saleha binti Al-Marhum Pengiran Pemancha Pengiran Anak Haji
Mohamed Alam berkenan menerima mengadap isteri Ketua Turus Pertahanan, Angkatan Bersenjata Diraja Thailand (ABDT), Tuan Yang Terutama Jeneral
Tarnchaiyan Srisuwan, iaitu Puan Jiraporn Srisuwan yang berlangsung di Istana Nurul Iman.

KEBAWAH Duli Yang Maha Mulia Paduka Seri Baginda Raja Isteri Pengiran Anak Hajah Saleha berkenan menerima mengadap Pesuruhjaya Tinggi
Kanada ke Negara Brunei Darussalam, Puan Yang Terutama Caterina Ventura.

BANDAR SERI BEGAWAN, Selasa,
27 Februari. - Kebawah Duli Yang
Maha Mulia Paduka Seri Baginda Raja
Isteri Pengiran Anak Hajah Saleha binti

Al-Marhum Pengiran Pemancha
Pengiran Anak Haji Mohamed Alam
berkenan menerima mengadap secara
berasingan isteri Ketua Turus
Pertahanan, Angkatan Bersenjata
Diraja Thailand (ABDT), Tuan Yang
Terutama Jeneral Tarnchaiyan
Srisuwan; Pesuruhjaya Tinggi
Kanada ke Negara Brunei Darussalam,
Puan Yang Terutama Caterina Ventura;

dan isteri bekas Pemerintah Angkatan
Bersenjata Diraja Brunei (ABDB),
Yang Dimuliakan Pehin Datu Pekerma
Jaya Mejar Jeneral Dato Paduka Seri
Awang Mohd. Tawih bin Abdullah
serta isteri Pemerintah ABDB, Mejar
Jeneral Pengiran Dato Seri Pahlawan
Aminan bin Pengiran Haji Mahmud.

Isteri berkenan menerima mengadap
Mula-mula Kebawah Duli Yang Maha

Mulia Paduka Seri Baginda Raja Isteri
berkenan menerima mengadap isteri kepada
Ketua Turus Pertahanan, ABDT, Puan
Jiraporn Srisuwan.

Mengiringi Puan Jiraporn Srisuwan pada
majlis tersebut ialah isteri Duta Besar
Istimewa dan Mutlak Thailand ke
Negara Brunei Darussalam, Puan Supinya
Suwanpradhes; isteri Timbalan Ketua
Turus Pertahanan (1), Puan Marisa
Yuvarnavandhana; isteri Timbalan Ketua
Turus Pertahanan (4), Puan Thanaweena
Raicharoen; isteri Ketua Turus Bersama,
Puan Chairapun Benyasri dan isteri
Pemerintah ABDB, Datin Dayang Hajah
Rasidah binti Haji Brahim.

Seterusnya, Kebawah DYMM Paduka Seri
Baginda Raja Isteri berkenan menerima
mengadap Pesuruhjaya Tinggi Kanada
ke Negara Brunei Darussalam, Puan Yang
Terutama Caterina Ventura.

Selepas itu, Kebawah DYMM Paduka Seri
Baginda Raja Isteri berkenan menerima
mengadap isteri bekas Pemerintah ABDB,
Pengiran Datin Nuur 'Izzah Nabilah binti
Pengiran Haji Ahmad Mahdi Al-Sufri dan
isteri Pemerintah ABDB, Datin Dayang
Hajah Rasidah binti Haji Brahim.

Majlis-majlis Mengadap itu berlangsung
di Istana Nurul Iman.

KEBAWAH Duli Yang Maha Mulia Paduka Seri Baginda Raja Isteri Pengiran Anak Hajah Saleha binti Al-Marhum Pengiran Pemancha Pengiran Anak Haji Mohamed
Alam berkenan menerima mengadap isteri bekas Pemerintah ABDB, Pengiran Datin Nuur 'Izzah Nabilah binti Pengiran Haji Ahmad Mahdi Al-Sufri dan isteri
Pemerintah ABDB, Datin Dayang Hajah Rasidah binti Haji Brahim.

Fahami,
pelajari bahasa

Al-Quran
Seiring dengan itu, kemahiran

dan keahlian dalam tarannum
sabda DYTM, akan lebih
lengkap dan berkesan malah
memberi kelebihan yang mantap
jika qari dan qariah itu
memahami bahasa Al-Quran itu,
iaitu bahasa Arab.

DYTM seterusnya
menegaskan, perlu dan
mustahaknya mempelajari dan
mengetahui bahasa Al-Quran itu
sendiri iaitu bahasa Arab yang
antaranya bertujuan antaranya
pertama, supaya lebih terasa
nikmat dan berhikmatnya
bahasa Al-Quran itu.

''Kedua, supaya lebih
meresap dan mendalamnya lagi
pemahaman kepada maksud
dan erti dari kalimat-kalimat
Al-Quran itu.

Ketiga, supaya lebih tepat
dan sesuai bila perlu waqaf dan
bila pula bisai ibti'da'nya.

Maka dengan demikian
lengkaplah erti ayat dan
maknanya tidak terputus,''
sabda DYTM lagi.

Bercakap mengenai
pemahaman Al-Quran, DYTM
pernah menyebutnya dalam
musabaqah yang lalu, yang mana
tafsiran Al-Quran itu terdapat

di dalam pelbagai bahasa dan
mudah diperolehi serta dapat
diakses dalam pelbagai bentuk
cetak dan digital.

''Pada hemah saya, tiada alasan
lagi untuk kita tidak menimba
sebanyak yang mungkin akan isi
dan hikmahnya secara mendalam
agar kita dapat meraih
manfaat daripada kitab yang
teragung ini.

Dalam masa yang sama
kita hendaklah berhati-hati
memilih terjemahan dan tafsir
dengan merujuk sumber yang
betul berasaskan akidah
Ahli Sunnah Waljamaah,'' tegas
DYTM.

Terdahulu, DYTM turut
menegaskan bahawa rakyat
dan penduduk di negara ini
seharusnya bersyukur dengan
menikmati kehidupan dalam
suasana aman dan damai bagi
membolehkan mengerjakan amal
ibadat dengan sempurna
malah berupaya mengadakan
majlis-majlis agama.

Ketenangan inilah, sabda
DYTM juga akan menyumbang
kepada kesinambungan
pembangunan dan
perkembangan agenda
negara selaras dengan Wawasan
2035.

Dari muka 1

Oleh : Wan Mohamad Sahran Wan Ahmadi
Foto : Masri Osman, Azmah Haji Ahad

Mushaf Brunei Darussalam
dan tafsirannya giat dilaksanakan

BANDAR SERI BEGAWAN,
Selasa, 27 Februari. - Negara
bukan saja telah menerbitkan
Mushaf Brunei Darussalam,
malah juga dengan
terjemahannya bagi menampung
keperluan umat Islam di negara
ini khususnya pada memastikan
pemahaman kandungannya dan
insyaaAllah Mushaf Brunei
Darussalam dan tafsirannya pula
akan kita punyai di mana
kerja-kerja penyediaan
dan penyusunannya sedang
dilaksanakan.

Duli Yang Teramat Mulia
Paduka Seri Pengiran Muda
Mahkota Pengiran Muda Haji
Al-Muhtadee Billah ibni
Kebawah Duli Yang Maha Mulia

Paduka Seri Baginda Sultan Haji
Hassanal Bolkiah Mu'izzaddin
Waddaulah, Menteri Kanan di
Jabatan Perdana Menteri
bersabda demikian semasa
merasmikan Musabaqah
Membaca Al-Quran Bahagian
Dewasa Peringkat Akhir
Kebangsaan Tahun 1439 Hijrah /
2018 Masihi di Dewan Plenari,
Pusat Persidangan Antarabangsa,
Berakas.

Di samping mengamalkan
bacaan Al-Quran sebelum
memulakan tugas, DYTM juga
berasa gembira pada mengetahui
adanya beberapa agensi kerajaan
yang juga membaca terjemahan
bacaan Al-Quran ini.

''Amalan seperti ini adalah

amat dituntut. Mudah-mudahan
amalan seperti ini akan terus
berkembang meluas di negara
zikir ini.

Projek Satu Minggu Satu
Juz, Skim Tilawah Al-Quran
Remaja (STAR) yang
dikelolakan oleh Jabatan
Pengajian Islam, Kementerian
Hal Ehwal Ugama dan juga
Huffaz Management giat
menjalankan usaha dan amal
bakti mereka sehingga
menjadikan pelajaran dan
pembelajaran Al-Quran itu dapat
diaccess dengan mudah dan
meluas,'' sabda DYTM.

Tegas DYTM, inilah yang kita
kehendaki malah lebih terasa
mustahak dan perlu diaccess dan
dihayati oleh segenap lapisan
masyarakat Islam.

Menyentuh mengenai peranan
institusi masjid, melalui
perancangan dan pengurusan
yang berkesan DYTM percaya
masjid dapat melahirkan
insan-insan yang beriman,
bertakwa dan berilmu
pengetahuan berlandaskan
Al-Quran dan As-Sunnah
menurut Ahli Sunnah
Waljamaah Mazhab Syafii.

Oleh yang demikian, sabda
DYTM, penglibatan orang ramai
dan penduduk kampung dalam
mengimarahkan masjid adalah
sangat penting iaitu dengan
meramaikan sembahyang
berjemaah, mengikut pelbagai
program termasuk mendalami
Al-Quran atau aktiviti
keugamaan yang banyak
mendatangkan manfaat, dan
meningkatkan kesedaran orang
ramai melalui masjid mengenai
amalan berwakaf yang juga
sangat dituntut dalam Islam
bagi sama-sama menanam saham
di akhirat kelak.

DYTM menambah sabda,
kesemua ini sangat bermanfaat
ke arah melahirkan
pembangunan dan kesejahteraan
ummah serta masyarakat yang
berilmu pengetahuan.

DULI Yang Teramat Mulia Paduka Seri Pengiran Muda Mahkota Pengiran Muda Haji
Al-Muhtadee Billah ibni Kebawah Duli Yang Maha Mulia Paduka Seri Baginda Sultan
Haji Hassanal Bolkiah Mu'izzaddin Waddaulah, Menteri Kanan di Jabatan Perdana
Menteri berkenan mengurniakan sabda pada perasmian Musabaqah Membaca
Al-Quran Bahagian Dewasa Peringkat Akhir Kebangsaan Tahun 1439 Hijrah / 2018
Masihi di Dewan Plenari, Pusat Persidangan Antarabangsa, Berakas.

Berangkat rasmikan Musabaqah Membaca Al-Quran
Bahagian Dewasa Peringkat Kebangsaan Ke-58

BANDAR SERI BEGAWAN,
Selasa, 27 Februari. - Duli Yang
Teramat Mulia Paduka Seri
Pengiran Muda Mahkota
Pengiran Muda Haji
Al-Muhtadee Billah ibni
Kebawah Duli Yang Maha Mulia
Paduka Seri Baginda Sultan Haji
Hassanal Bolkiah Mu'izzaddin
Waddaulah, Menteri Kanan di
Jabatan Perdana Menteri
berkenan berangkat ke Majlis
Perasmian Musabaqah Membaca
Al-Quran Bahagian Dewasa
Peringkat Akhir Kebangsaan

Tahun 1439 Hijrah / 2018
Masihi.

Majlis berlangsung di Dewan
Plenari, Pusat Persidangan

Antarabangsa, Berakas.
Keberangkatan tiba Duli Yang

Teramat Mulia Paduka Seri
Pengiran Muda Mahkota
Pengiran Muda Haji
Al-Muhtadee Billah di Pusat
Persidangan Antarabangsa
dijunjung oleh Menteri Hal

Ehwal Ugama, Yang Berhormat
Pehin Udana Khatib Dato
Paduka Seri Setia Ustaz Haji
Awang Badaruddin bin
Pengarah Dato Paduka Haji
Othman selaku Pengerusi
Jawatankuasa Tertinggi
Sambutan Hari-Hari Kebesaran

Islam Peringkat Negara dan
Musabaqah Membaca Al-Quran
Bahagian Dewasa Peringkat
Kebangsaan Tahun 1439H /
2018M serta Ahli-Ahli
Jawatankuasa yang lain.

Oleh : Dk. Vivy Malessa Pg. Ibrahim
Foto : Masri Osman, Azmah Haji Ahad

Ke muka 5

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah,
Menteri Kanan di Jabatan Perdana Menteri berkenan berangkat ke Majlis Perasmian Musabaqah Membaca Al-Quran Bahagian Dewasa Peringkat Akhir Kebangsaan Tahun 1439 Hijrah / 2018 Masihi. Berangkat sama,
Duli Yang Teramat Mulia Paduka Seri Pengiran Muda 'Abdul Malik ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah (kiri dan kanan).

TAUSYEH Marhaban Bil-Ameer dipersembahkan bagi mengiringi keberangkatan Duli Yang Teramat Mulia Paduka Seri Pengiran Muda Mahkota (kiri), sementara gambar kanan, antara yang hadir pada Majlis Perasmian
Musabaqah Membaca Al-Quran Bahagian Dewasa Peringkat Akhir Kebangsaan Tahun 1439H / 2018M.

PESERTA qari, Awang Mohammad bin
Ali dan qariah, Dayang Nurnabilah binti
Mejar (B) Haji Abdul Rahman semasa
mempersembahkan bacaan mereka
pada musabaqah tersebut (kanan).

Foto :
Pg. Amirulnizam Pg. Haji Mohd. Ali

Dari muka 4
DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah, Menteri Kanan di
Jabatan Perdana Menteri dan Duli Yang Teramat Mulia Paduka Seri Pengiran Muda 'Abdul Malik berkenan menerima junjung
ziarah daripada Ahli Jawatankuasa Majlis sejurus tiba di Pusat Persidangan Antarabangsa, Berakas bagi Majlis Perasmian
Musabaqah Membaca Al-Quran Bahagian Dewasa Peringkat Akhir Kebangsaan Tahun 1439H / 2018M.

BANDAR SERI BEGAWAN,
Isnin, 26 Februari. - Pada
menjunjung titah perintah
Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah ibni
Al-Marhum Sultan Haji Omar
'Ali Saifuddien Sa'adul Khairi

Waddien, Sultan dan Yang
Di-Pertuan Negara Brunei
Darussalam, Pejabat Kebawah
Duli Yang Maha Mulia Paduka
Seri Baginda Sultan dan Yang
Di-Pertuan Negara Brunei
Darussalam dengan ini
memaklumkan bahawasanya :

Kebawah Duli Yang Maha

KEBAWAH Duli Yang Maha Mulia Paduka Seri Baginda Sultan Haji Hassanal
Bolkiah Mu'izzaddin Waddaulah, Sultan dan Yang Di-Pertuan Negara Brunei
Darussalam dengan amat sukacita telah mengurniakan nama kepada cucunda
baginda, iaitu anakanda kepada Yang Teramat Mulia Paduka Seri Pengiran Anak
Puteri Hajah Hafizah Sururul Bolkiah binti Kebawah Duli Yang Maha Mulia Paduka
Seri Baginda Sultan Haji Hassanal Bolkiah Mu'izzaddin Waddaulah dan Yang Amat
Mulia Pengiran Anak Haji Muhammad Ruzaini bin Pengiran Dr. Haji Mohd. Yakub,
dengan nama Yang Amat Mulia Pengiran Anak 'Abdul Hakeem ( .................. ) bin
Pengiran Anak Haji Muhammad Ruzaini.

Kebawah DYMM
berkenan kurniakan

nama cucunda
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah, Sultan
dan Yang Di-Pertuan Negara
Brunei Darussalam dengan amat
sukacita telah mengurniakan
nama kepada cucunda
baginda, iaitu anakanda kepada
Yang Teramat Mulia Paduka
Seri Pengiran Anak Puteri Hajah
Hafizah Sururul Bolkiah binti
Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah dan
Yang Amat Mulia Pengiran
Anak Haji Muhammad Ruzaini
bin Pengiran Dr. Haji Mohd.
Yakub, dengan nama :

Yang Amat Mulia
Pengiran Anak 'Abdul Hakeem
( ................) bin Pengiran Anak
Haji Muhammad Ruzaini.

Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah, Sultan
dan Yang Di-Pertuan Negara
Brunei Darussalam dan
Kebawah Duli YangMaha Mulia
Paduka Seri Baginda Raja Isteri
Pengiran Anak Hajah Saleha
serta kerabat baginda dengan
sukacita mengurniakan ucapan
terima kasih kepada semua yang
terlibat semasa meluaran
tersebut dan juga kepada
semua yang menyembahkan
perutusan tahniah dan ucap
selamat berikutan dengan
selamatnya meluaran cucunda
baginda itu pada Isnin, 3
Jamadilakhir 1439 Hijrah
bersamaan 19 Februari 2018
Masihi, jam 8.52 pagi.

Berangkat sama, Duli Yang
Teramat Mulia Paduka Seri
Pengiran Muda 'Abdul Malik
ibni Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah.

Pada majlis tersebut,
DYTM berkenan mengurniakan
sabda dan seterusnya
menyempurnakan perasmian
Musabaqah Membaca
Al-Quran Bahagian Dewasa
Peringkat Akhir Kebangsaan
Tahun 1439H / 2018M. Majlis
dimulakan dengan bacaan
Surah Al-Fatihah beramai-
ramai dipimpin oleh Yang
Berhormat Pehin Datu Imam
Dato Paduka Seri Setia Ustaz
Haji Awang Abdul Hamid bin
Bakal.

Acara kemudian diikuti
dengan sembah alu-aluan dari
Yang Berhormat Menteri Hal
Ehwal Ugama yang antara lain
menyembahkan bahawa
mulai Musabaqah Membaca
Al-Quran Bahagian Dewasa
Peringkat Kebangsaan Ke-58
ini, beberapa syarat
penyertaan telah dikemas kini,
yang terpenting antaranya
mensyaratkan bahawa peserta
hendaklah berumur tidak
kurang dari 18 tahun dan
tidak lebih 40 tahun. Dengan
pensyaratan umur yang baharu
sembah Yang Berhormat,
musabaqah telah berjaya
menampilkan peserta muda
yang berbakat.

''Dengan kemudahan
teknologi pada masa kini
dibantu oleh program-program
Al-Quran di media sosial,
usaha-usaha kerajaan paduka
ayahanda telah berhasil
menyuntik minat para remaja
untuk berkecimpung di dalam
bidang tarannum Al-Quran.

Sesungguhnya faktor ini
juga di antara yang
mempercepatkan peningkatan
kemahiran para belia yang
berminat dan bersungguh-
sungguh mengasah bakat
mereka,'' tambah Yang
Berhormat. Musabaqah
kemudiannya dimulakan
dengan persembahan dua
peserta iaitu qari, Awang
Ahmad Zulwaqar bin Haji

Suhaili dan qariah,
Dayang Nurnabilah binti Mejar
(B) Haji Abdul Rahman.

Pada majlis tersebut juga
menyaksikan persembahan
bacaan Al-Quran dari qari
remaja luar negara,
Awang Muhammad Zahron
Nasywa, johan Seleksi
Tilawatil Quran (STQ) Nasional
di Tarakan Kalimantan Utara
Anak-Anak.

Seterusnya, musabaqah
disambung semula dengan
bacaan dari dua lagi peserta iaitu
qari, Awang Mohammad bin Ali
dan qariah, Dayangku Ummi
Syazan binti Pengiran Haji
Marjuki.

Tema Majlis Musabaqah
Membaca Al-Quran Bahagian
Dewasa Peringkat Akhir
Kebangsaan Tahun 1439H /
2018M ialah 'Al-Quran Sumber
Kepimpinan Adil'.

Pertandingan disambung lagi
pada malam berikutnya dengan
memperdengarkan lapan
peserta iaitu empat qari dan
empat qariah, sementara itu
pengumuman keputusan bagi
menentukan johan qari dan
qariah Majlis Muabaqah
Membaca Al-Quran Bahagian
Dewasa Peringkat Akhir
Kebangsaan Tahun 1439H /
2018M akan diadakan
pada Khamis, 1 Mac 2018.

YANG Berhormat Pehin Datu Imam
Dato Paduka Seri Setia Ustaz Haji
Awang Abdul Hamid bin Bakal semasa
memimpin bacaan Surah Al-Fatihah.

Siaran Akhbar dan Foto : Jabatan Mufti Kerajaan

DULI Yang Maha Mulia Paduka Seri Sultan Perak Darul Ridzuan, Sultan Nazrin
Muizzuddin Shah ibni Almarhum Sultan Azlan Muhibbuddin Shah Al-Maghfur-Lah
berkenan menerima mengadap Mufti Kerajaan, Yang Berhormat Pehin Datu Seri
Maharaja Dato Paduka Seri Setia (Dr.) Ustaz Haji Awang Abdul Aziz bin Juned.

MUFTI Kerajaan, Yang Berhormat Pehin Datu Seri Maharaja Dato Paduka Seri Setia (Dr.) Ustaz Haji Awang Abdul Aziz bin Juned
ketika membentangkan Kertas Kerja Utama bertajuk 'Kepimpinan dan Kekhalifahan, Gagasan Konstruktif Ulama Dan Umara' pada
Majlis Perasmian Muzakarah Sultan Nazrin Muizzuddin Shah.

Berita dan Foto : Ihsan Masjid Rashidah Sa'adatul
Bolkiah, Kampung Sungai Akar

MENTERI Sumber-Sumber Utama dan Pelancongan, Yang Berhormat Dato Seri Setia Awang Haji Ali bin Haji Apong selaku Penaung
Masjid Rashidah Sa'adatul Bolkiah, Kampung Sungai Akar (kanan) semasa menyertai Program Bertadarus.

Ulama,umara tidak wajar ambil sikap sendiri-sendiri

PERAK, MALAYSIA, Isnin, 26
Februari. - Dari sudut kepimpinan
dan kekhalifahan, ulama dan
umara memang sama-sama
memegang peranan dan
kedua-duanya tidak wajar
mengambil sikap sendiri-
sendiri antara satu dengan yang
lain.

Kedua-dua pihak adalah
selama-lamanya terikat atau diikat
oleh kepentingan dan keperluan.
Ulama dan umara itu mestilah
selamanya duduk bersama dan
adalah salah jika mereka itu
terpisah atau ada pihak lain yang
memisahkan mereka kerana jika
mereka terpisah, akan berlakulah
kepincangan.

Demikian dijelaskan oleh Mufti
Kerajaan, Yang Berhormat Pehin
Datu Seri Maharaja Dato Paduka
Seri Setia (Dr.) Ustaz Haji Awang
Abdul Aziz bin Juned ketika
membentangkan Kertas Kerja
Utama bertajuk 'Kepimpinan
dan Kekhalifahan, Gagasan
Konstruktif Ulama Dan Umara'
pada Majlis Perasmian Muzakarah
Sultan Nazrin Muizzuddin Shah
sempena Ulang Tahun Hari
Keputeraan Duli Yang Maha Mulia
Paduka Seri Sultan Perak Darul
Ridzuan, Sultan Nazrin
Muizzuddin Shah ibni Almarhum
Sultan Azlan Muhibbuddin Shah
Al-Maghfur-Lah. Majlis diadakan
pada 26 Februari 2018 di Aman
Jaya Convention Centre,
Casuarina@Meru, Bandar Meru
Jaya, Ipoh, Perak.

Yang Berhormat seterusnya
menambah, ulama dan umara
mesti kekal terikat untuk sama-
sama memimpin, mengurus dan
mengatur umat.

Di tangan mereka, katanya
letaknya kebaikan ataupun
sebaliknya keburukan untuk
kehidupan umat, dan ini tegasnya
bukan lagi teori, tetapi satu kaedah
muktamad menurut Rasulullah
Sallallahu Alaihi Wasallam,
sebagaimana hadis Baginda yang
bermaksud : ''Ada dua : jika
dua-dua itu bagus / baik, nescaya
bagus dan baiklah umat,
sebaliknya jika dua-dua rosak,
nescaya rosaklah umat. (Siapa
mereka?), iaitulah ulama dan
umara. Inilah kepentingan ulama

dan umara itu. Dua-dua saling
berperanan untuk kepentingan
umat. Dari ulama, dituntut
bimbingan dan nasihat mereka,
sementara umara pula, dituntut
untuk melaksanakan nasihat
tersebut,'' tegas Yang Berhormat.

Bercakap mengenai siapa ulama
dan umara itu, Yang Berhormat
menjelaskan bahawa kalimat
ulama telah diungkap oleh
Al-Quran dalam Surah
asy-Syu'ara, ayat 197 yang
tafsirnya : ''Tidakkah jadi satu
bukti kepada mereka bahawa
ulama Bani Israel, sebenarnya
sudah lebih awal mengetahui akan
kebenaran kitab suci Al-Quran.''

Dan di dalam Surah Faathir, ayat
28 yang tafsirnya : ''Orang yang
sebenar-benar takut kepada Allah
dari kalangan hamba-hamba-Nya
ialah ulama.''

Manakala umara pula, jelasnya
dari kata ‘amir’, juga sama-sama
terungkap dalam Al-Quran melalui
ungkapan Ulul Amri, sebagaimna
firman Allah Ta’ala di dalam Surah
an-Nisaa, ayat 59 yang tafsirnya :
''Wahai orang-orang yang
beriman, taatlah kamu kepada
Allah dan taatlah kamu kepada
Rasul serta kepada Ulil Amri dari
kalangan kamu.''

Terdahulu, sebelum
pembentangan Yang Berhormat,
majlis telah dirasmikan oleh Duli
Yang Maha Mulia Paduka Seri
Sultan Perak Darul Ridzuan,
Sultan Nazrin Muizzuddin
Shah ibni Almarhum Sultan
Azlan Muhibbuddin Shah
Al-Maghfur-Lah.

Turut berangkat sama ialah Duli
Yang Maha Mulia Raja Permaisuri
Perak Darul Ridzuan, Tuanku Zara
Salim dan Duli Yang Teramat
Mulia Raja Muda Perak Darul
Ridzuan, Raja Jaafar bin Raja
Muda Musa.

Juga hadir ialah Menteri Besar
Perak Darul Ridzuan, Yang Amat
Berhormat Dato Seri Diraja Dr.
Zambry bin Abd Kadir dan isteri;
dan Mufti Negeri Perak Darul
Ridzuan, Sahibus Samahah Tan Sri
Dato' Seri (Dr.) Haji Harussani bin
Haji Zakaria serta Ahli-ahli Majlis
Mesyuarat Kerajaan Negeri dan
pembesar-pembesar Negeri Perak
Darul Ridzuan.

Program Tadarus Takmir Masjid Rashidah
Sa'adatul Bolkiah giat dijalankan

BANDAR SERI BEGAWAN,
Isnin, 26 Februari. - Dalam
menghayati erti kemerdekaan dan
menanai falsafah Melayu Islam
Beraja, Program Bertadarus dari
rumah ke rumah yang
diungkayahkan oleh Takmir Masjid
Rashidah Sa'adatul Bolkiah

(MRSB) giat dijalankan.
Program tersebut bertujuan

untuk menanamkan rasa cinta
terhadap Al-Quran dan
menjunjung hasrat dan titah
Kebawah Duli Yang Maha Mulia
Paduka Seri Baginda Sultan dan
Yang Di-Pertuan Negara Brunei

Darussalam.
Menyertai jemaah ialah Menteri

Sumber-Sumber Utama dan
Pelancongan, Yang Berhormat
Dato Seri Setia Awang Haji Ali
bin Haji Apong selaku
Penaung MRSB, Kampung Sungai
Akar.

Program berkenaan telah
diadakan di kediaman salah
seorang jemaah MRSB dan
dihadiri hampir 60 jemaah
MRSB.

DYMM Sultan Perak Darul Ridzuan
menerima mengadap Mufti Kerajaan

PERAK, MALAYSIA, Isnin, 26 Februari. - Duli Yang Maha Mulia
Paduka Seri Sultan Perak Darul Ridzuan, Sultan Nazrin Muizzuddin Shah
ibni Almarhum Sultan Azlan Muhibbuddin Shah Al-Maghfur-Lah telah
berkenan menerima mengadap Mufti Kerajaan, Yang Berhormat Pehin
Datu Seri Maharaja Dato Paduka Seri Setia (Dr.) Ustaz Haji Awang
Abdul Aziz bin Juned yang berlangsung di Aman Jaya Convention
Centre, Casuarina@Meru, Bandar Meru Jaya, Ipoh, Perak.

Majlis Mengadap itu diadakan sejurus selepas Yang Berhormat
membentangkan Kertas Kerja Utama pada Majlis Perasmian Muzakarah
Sultan Nazrin Muizzuddin Shah.

Mengiringi Yang Berhormat pada Majlis Mengadap tersebut ialah
Menteri Besar Perak Darul Ridzuan, Yang Amat Berhormat Dato Seri
Diraja Dr. Zambry bin Abd Kadir dan Mufti Negeri Perak Darul Ridzuan,
Sahibus Samahah Tan Sri Dato’ Seri (Dr.) Haji Harussani bin Haji
Zakaria.

Siaran Akhbar dan Foto :
Jabatan Mufti Kerajaan

Oleh : Dk. Siti Redzaimi Pg. Haji Ahmad
Foto : Mohamad Azmi Awang Damit

Berkunjunglah ke Pesta Buku Brunei
dan Karnival Budaya Membaca 2018

BANDAR SERI BEGAWAN,
Selasa, 27 Februari. - Pesta Buku
Brunei dan Karnival Budaya
Membaca 2018 sedang
berlangsung di Stadium Tertutup,
Kompleks Sukan Negara Hassanal
Bolkiah, Berakas sehingga 8 Mac
depan.

Majlis perasmian
disempurnakan oleh Menteri
Perhubungan, Yang Berhormat
Awang Abdul Mutalib bin Pehin
Orang Kaya Seri Setia Dato
Paduka Haji Mohammad Yusof
selaku Pemangku Menteri
Kebudayaan, Belia dan
Sukan.

Terdahulu, Pemangku Pengarah
Dewan Bahasa dan Pustaka,
Dayang Hajah Sariani binti
Haji Ishak dalam ucapan
alu-aluannya berkata, setakat ini
pihaknya menerima impak positif
daripada para pengunjung dan
terdapat pengunjung yang tidak
sabar menantikan acara tersebut
untuk mencari bahan-bahan
bacaan yang relevan dan
signifikan dengan persekitaran
kini.

Tambahnya, Pesta Buku Brunei
dan Karnival Budaya Membaca
2018 diharap berupaya mencipta
nilai tambah dan terus menjadi

landasan unggul untuk
memperkuat penglibatan
penerbit-penerbit dan toko-toko
buku dari segi kerjasama
dan kesalinghubungan dalam
mewujudkan ekosistem sihat
dan progesif bagi memastikam
pertumbuhan minda positif
sebagai budaya tinggi yang perlu
diusaha-tingkatkan oleh
masyarakat Brunei.

Majlis diselajurkan dengan
penyampaian dan pelancaran
sebanyak 38 buah buku terbaharu
yang terdiri daripada lima buah
buku ilmiah, tiga buah buku
umum, 12 buah buku kategori
sastera dewasa dan 18 buah buku
sastera kanak-kanak.

Antara penerima buku terbaharu
ialah Menteri Hal Ehwal Ugama,

Yang Berhormat Pehin Udana
Khatib Dato Paduka Seri Setia
Ustaz Haji Awang Badaruddin bin
Pengarah Dato Paduka Haji
Othman.

Turut dilancarkan, sebuah buku
rakyat bertajuk 'Pulau Labi-Labi'
yang diterjemahkan ke dalam
beberapa bahasa iaitu Dusun,
Inggeris, Filipina, Korea, Jepun,
Arab, Mandarin, Perancis dan
Jerman yang mana ia adalah
merupakan hasil komitmen
kerjasama penterjemahan dan
penerbitan antara DBP dan
Pusat Bahasa, Universiti Brunei
Darussalam (UBD).

Pesta Buku Brunei dan Karnival
Budaya Membaca 2018 adalah
merupakan projek tahunan DBP
bersempena Sambutan Ulang

Tahun Hari Kebangsaan Negara
Brunei Darussalam Ke-34 dan
projek ini diserap ke dalam
kalendar Pesta Buku Negara
ASEAN.

Sepanjang ia dijalankan,
pelbagai kegiatan pengisian telah
dirancang, antaranya ialah Buku
Jendela Dunia, Cabaran Ria
Bacathon, Dengar dan Fahami
Cerita, Kuiz Kenali Negara Kitani,
Permainan Tabu, Susur Bahasa,
Sahiba Jawi, Pesta Pantun
Nusantara, Spelling Bee, Bengkel
Fonik dan Lancar Baca.

Ia dibuka bagi kunjungan orang
ramai bermula dari 8.00 pagi
hingga 10.00 malam dan pada
Jumaat pula, dari pukul 9.00
hingga 11.30 pagi dan 2.30 petang
hingga 10.00 malam.

Tinjau aktiviti peladang KPLB Daerah Tutong

TUTONG, Selasa, 27 Februari. -
Menteri Sumber-Sumber Utama
dan Pelancongan, Yang Berhormat
Dato Seri Setia Awang Haji Ali bin
Haji Apong telah membuat
lawatan kerja bagi meninjau
aktiviti-aktiviti peladang di
Kawasan Pertanian Luar Bandar
(KPLB) di daerah ini.

Lawatan dimulakan di Ladang
KPLB Bukit Sulang, Mukim
Lamunin berkeluasan 99 hektar
yang telah diusahakan dengan
tanaman buah-buahan yang
bermusim, seperti durian,
rambutan, cempedak dan tarap.
Seramai 52 ahli yang
diketuai oleh Mohd. Jenin bin

Burut, terlibat dalam
mengusahakan ladang ini sejak
tahun 1994. Hasil ladang pada
tahun 2017 berjumlah 17 metrik
tan dengan nilai lebih BND40
ribu.

Lawatan diteruskan ke Ladang
KPLB Tabalu, Mukim Kiudang
yang diketuai oleh Haji Muhd.
Hamda bin Abdullah Anja. Ladang
ini telah dibuka pada tahun 2004
dan diusahakan oleh seramai 69
ahli dengan keluasan 21.30
hektar. Antara tanaman yang
ditanam di ladang tersebut adalah
durian dan rambutan. Ladang ini
telah mengeluarkan hasil ladang
sejumlah lapan metrik tan dengan
nilai BND16 ribu pada tahun 2017
untuk menambahkan pendapatan,
peladang-peladang juga menanam
pisang sebagai tanaman
sampingan.

Lawatan seterusnya ialah
ke Ladang KPLB Santol 'B',
Kampung Sinaut yang mula
diusahakan pada tahun 1996.
Ladang ini diusahakan oleh
seramai 41 ahli dan diketuai
oleh Haji Abdul Razak bin Haji
Mohd. Yusof. Kebanyakan
tanaman yang ditanam di ladang
ini seperti durian, cempedak,
langsat, rambutan, tarap dan
nangka. Pada tahun 2017, ladang
ini telah menghasilkan sebanyak
18.4 metrik tan dengan nilai lebih
BND45 ribu.

Lawatan berakhir di Ladang
KPLB Kupang, Mukim Keriam
yang berkeluasan 6.75 hektar dan
diketuai oleh Haji Saidis bin Haji

Damit dengan keramaian ahli
sebanyak 15 orang. Ladang ini
dibuka pada tahun 2003 dan
ditanami dengan buah-buahan
bermusim iaitu durian, cempedak,
kambayau, tarap dan mata kucing.
Ladang ini telah menghasilkan
sejumlah 1.3 metrik tan dengan
nilai lebih BND5 ribu pada 2017.

Dalam lawatan tersebut, Yang
Berhormat mendapati bahawa
antara cabaran utama peladang-
peladang ialah jalan ladang yang
rosak oleh tanah susur akibat
musim hujan, kekurangan bantuan
baja dan serangan perosak
tanaman seperti monyet dan babi
hutan.

Yang Berhormat mengambil
maklum berkenaan cabaran-
cabaran yang dihadapi,
terutama mengenai tanah-tanah
susur dan serangan perosak
tanaman, seperti monyet dan babi
hutan, yang mana perkara ini akan
dirundingkan dengan agensi-
agensi yang berkenaan untuk
mengatasinya. Selain itu,
Yang Berhormat mengesyorkan
agar peladang-peladang juga
mengusahakan tanaman buah-
buahan tidak bermusim
seperti limau besar
(pomelo), buah naga, markisa
(passion fruit), nenas, durian
belanda dan pisang.

Pelbagai tanaman yang lain
seperti marunggai, jagung, serai

dan kunyit juga disarankan untuk
ditanam bagi memastikan
peladang-peladang dapat hasil
tanpa bergantung kepada hasil
buah-buahan yang bermusim
seperti durian, cempedak,
rambutan, kembayau, tarap dan
lain-lain.

Menyentuh mengenai baja
bantuan pertanian yang sering
tidak mencukupi, Yang
Berhormat mencadangkan agar
peladang-peladang mencuba
membeli baja secara berkumpulan
supaya mendapat harga yang
lebih murah dari pembekal dari
dalam dan luar negara.

Bagi mendapatkan bekalan baja
dari luar peladang-peladang
disarankan untuk mendapatkan
permit import daripada pihak
KSSUP melalui Bahagian
Biosekuriti, Jabatan Pertanian
dan Agrimakanan.

Rombongan Yang Berhormat
disertai oleh Setiausaha Tetap
Kementerian Sumber-Sumber
Utama dan Pelancongan,
Dr. Awang Haji Abdul Manaf
bin Haji Metussin; Pengarah
Pertanian dan Agrimakanan,
Dayang Hajah Aidah binti
Haji Mohd. Hanifah serta
para pegawai kanan dan
kakitangan Jabatan Pertanian
dan Agrimakanan, Kementerian
Sumber-Sumber Utama dan
Pelancongan.

Siaran Akhbar dan Foto :
Jabatan Pertanian dan Agrimakanan

MENTERI Sumber-Sumber Utama dan Pelancongan, Yang Berhormat Dato Seri
Setia Awang Haji Ali bin Haji Apong (empat, kanan) ketika membuat lawatan kerja bagi
meninjau aktiviti-aktiviti peladang di Kawasan Pertanian Luar Bandar (KPLB) Bukit
Sulang, Mukim Lamunin.

MENTERI Hal Ehwal Ugama, Yang Berhormat Pehin Udana Khatib Dato Paduka Seri Setia Ustaz Haji Awang Badaruddin bin Pengarah Dato Paduka Haji Othman semasa menerima buku terbitan baharu Dewan Bahasa dan Pustaka
daripada Menteri Perhubungan, Yang Berhormat Awang Abdul Mutalib bin Pehin Orang Kaya Seri Setia Dato Paduka Haji Mohammad Yusof selaku Pemangku Menteri Kebudayaan, Belia dan Sukan sempena Pesta Buku Brunei
dan Karnival Budaya Membaca 2018 (kiri). Sementara gambar kanan, kedua-dua Yang Berhormat Menteri meninjau pameran dari Negara Kuwait yang menyertai pameran semasa pesta tersebut.

Berita dan Foto :
Haji Ariffin Mohamad Noor / Morshidi

Miliki sifat kerohanian berkonsepkan MIB

BANDAR SERI BEGAWAN,
Selasa, 27 Februari. - Setiap
jabatan, divisyen dan unit di bawah
Kementerian Pembangunan diseru
agar sentiasa berusaha dalam
memastikan pelan strategik
kementerian sejajar dengan
keperluan-keperluan, serta

menepati cabaran-cabaran semasa
di samping memiliki sifat-sifat
kerohanian yang berkonsepkan
Melayu Islam Beraja (MIB)
sebagai pembentuk dan penentu
calak keBruneian.

Perkara tersebut ditegaskan oleh
Menteri Pembangunan, Yang

Berhormat Dato Seri Paduka
Awang Haji Suhaimi bin Haji
Gafar semasa merasmikan
pelancaran Bengkel Perancangan
Pelan Strategik Kementerian
Pembangunan yang diadakan
di Ruang Lobi, Kementerian
Pembangunan, di sini.

Yang Berhormat dalam
ucapannya turut memetik titah
Kebawah Duli Yang Maha Mulia
Paduka Seri Baginda Sultan dan
Yang Di-Pertuan Negara Brunei
Darussalam sempena Hari
Keputeraan Baginda Ke-65 Tahun
pada 15 Julai 2011, yang
menitahkan bahawa dunia adalah
benar-benar sedang menghadapi
cabaran masa depan yang luas.

''Dalam keadaan yang
sedemikian ini, pilihan kita adalah
jelas, perlu meneruskan agenda
pembangunan yang seimbang.
Pertama – Rancangan Kemajuan
Negara (RKN) perlu mendasari
kehendak strategi dan pelaksanaan
yang berkesan. Kedua –
Perancangan sumber tenaga
manusia perlulah lebih tersusun,
dan Ketiga – Penggubalan
rangkaian undang-undang dan
peraturan yang secukupnya, juga
diperlukan untuk menjaga

kepentingan pembangunan,''
demikian petikan titah Kebawah
DYMM.

Beliau seterusnya menyeru agar
segala apa jua usaha-usaha adalah
untuk diniatkan semata-mata
kerana untuk kebaikan bersama,
dan bagi menyokong hasrat dan
cita-cita murni Kerajaan Kebawah
DYMM Paduka Seri Baginda
Sultan dan Yang Di-Pertuan
Negara Brunei Darussalam bagi
mencapai Wawasan Brunei 2035.

Terdahulu, Setiausaha Tetap
(Teknikal dan Profesional)
Kementerian Pembangunan,
Awang Haji Marzuke bin Haji
Mohsin dalam ucapan alu-
aluannya turut menyentuh
penyediaan satu draf Kertas
Kerengka Dasar Kementerian
Pembangunan yang akan
diedarkan sedikit masa lagi, dan ke
arah itu perlunya membuat rebiu
ke atas Pelan Strategik sedia ada,
untuk menyesuaikan dengan
keadaan semasa dan seterusnya
mendokong dasar-dasar utama
yang telah digariskan.

Menyentuh mengenai bengkel
selama tiga hari itu, beliau
menggariskan ia akan
menggunakan structured
framework melalui metadologi
delivery approach dalam
penganalisaan pelan strategik
bagi menghasilkan desired
deliverables.

Turut hadir pada majlis tersebut
ialah Pemangku Setiausaha Tetap
(Pentadbiran dan Kewangan)
Kementerian Pembangunan, Dr.
Dayang Nor Imtihan binti Haji
Abdul Razak; Ketua Pengarah
Kerja Raya, Awang Haji Amer
Hishamuddin bin Pehin Orang
Kaya Amar Pahlawan Dato
Seri Setia Haji Zakaria; ketua dan
timbalan setiap jabatan, divisyen
dan unit di bawah Kementerian
Pembangunan.

Bengkel Perancangan Pelan
Strategik 2018 - 2023 Kementerian
Pembangunan ini merupakan
kendalian secara in-house oleh
Divisyen Penyelarasan Polisi dan
Pelan Strategik (PCSP) dan akan
berakhir pada 3 Mac depan.

Brunei - Thailand komited
kukuhkan hubungan pertahanan

BANDAR SERI BEGAWAN,
Selasa, 27 Februari. - Menteri
Pertahanan II, Yang Berhormat
Pehin Datu Lailaraja Mejar Jeneral
(B) Dato Paduka Seri Haji Awang
Halbi bin Haji Mohd. Yussof
menerima kunjungan hormat
daripada Ketua Turus Pertahanan
Angkatan Bersenjata Diraja
Thailand, Tuan Yang Terutama
Jeneral Tarnchaiyan Srisuwan
yang berlangsung di Kementerian
Pertahanan, Bolkiah Garison.

Terdahulu, sejurus ketibaan di
kementerian tersebut, TYT Jeneral
Tarnchaiyan Srisuwan disambut
dengan kawalan kehormatan
terdiri daripada anggota Tentera
Darat Diraja Brunei (TDDB).

Selepas mengadakan kunjungan
hormat kepada Yang Berhormat
Menteri Pertahanan II,
TYT seterusnya mengadakan
kunjungan muhibah kepada
Pemerintah Angkatan Bersenjata

Diraja Brunei (ABDB), Mejar
Jeneral Pengiran Dato Seri
Pahlawan Aminan bin Pengiran
Haji Mahmud.

Tujuan utama lawatan rasmi
TYT Jeneral Tarnchaiyan
Srisuwan adalah untuk
memperkukuhkan lagi hubungan
baik kedua buah negara, di
samping mempertingkatkan
kepentingan kerjasama pertahanan
di antara ABDB dan Angkatan
Bersenjata Diraja Thailand
melalui pelbagai platform.

Kedua-dua belah pihak juga
memberikan komitmen dalam
mengukuhkan lagi hubungan
pertahanan di antara kedua
angkatan tentera pada masa akan
datang.

TYT bersama isteri, Puan
Jiraporn Srisuwan serta
rombongan tiba di negara ini
bagi lawatan rasmi
selama tiga hari.

Oleh : Rohani Haji Abdul Hamid
Foto : Mohd. Zul-Izzi Haji Duraman

MENTERI Pertahanan II, Yang Berhormat Pehin Datu Lailaraja Mejar Jeneral (B) Dato Paduka Seri Haji Awang Halbi bin Haji Mohd.
Yussof (kanan) ketika menerima kunjungan hormat daripada Ketua Turus Pertahanan Angkatan Bersenjata Diraja Thailand, Tuan Yang
Terutama Jeneral Tarnchaiyan Srisuwan (kiri) yang berlangsung di Kementerian Pertahanan, Bolkiah Garison.

MENTERI Pembangunan, Yang Berhormat Dato Seri Paduka Awang Haji Suhaimi bergambar ramai bersama para peserta Bengkel Perancangan Pelan Strategik Kementerian Pembangunan yang diadakan di Ruang Lobi,
Kementerian Pembangunan.

MENTERI Pembangunan, Yang Berhormat Dato Seri Paduka Awang Haji Suhaimi bin
Haji Gafar semasa merasmikan Bengkel Perancangan Pelan Strategik Kementerian
Pembangunan.

Oleh : Dk. Siti Redzaimi Pg. Haji Ahmad
Foto : Mohd. Zul-Izzi Haji Duraman

MENTERI di Jabatan Perdana Menteri, Yang Berhormat Dato Seri Paduka Awang Haji Abdul Mokti bin Haji Mohd. Daud (tengah) dan
Duta Besar Istimewa dan Mutlak Kuwait ke negara ini, Tuan Yang Terutama Dr. Fahad Mashary Al-Thafiri semasa memotong Kek Ulang
Tahun Hari Kebangsaan Kuwait pada Majlis Resepsi Makan Malam.

PEMANGKU Pengarah Pusat Da'wah
Islamiah (PDI), Awang Haji Abdul Rajid
bin Haji Mohd. Salleh ketika memberikan
ucapan alu-aluan.

ANTARA peserta yang menyertai Perkampungan Belia Syumul Ketiga anjuran Unit Belia, Bahagian Penyebaran Da'wah, PDI.

Oleh : Rohani Haji Abdul Hamid
Foto : Mohd. Zul-Izzi Haji Duraman

Majlis Membaca Yaa Siin
dan Tahlil sempena

Sambutan Ke-97 PDB

BANDAR SERI BEGAWAN,
Selasa, 27 Februari. - Majlis
Membaca Surah Yaa Siin
dan Bertahlil sempena
Memperingati Sambutan Ke-97
Tahun Penubuhan Pasukan
Polis Diraja Brunei (PDB)
telah diadakan di Kubah
Makam Diraja, Jalan
Tutong.

Majlis yang dikhususkan bagi
ayahanda dan bonda Kebawah
Duli Yang Maha Mulia Paduka
Seri Baginda Sultan dan Yang
Di-Pertuan Negara Brunei
Darussalam, Al-Marhum Sultan
Haji Omar 'Ali Saifuddien
Sa'adul Khairi Waddien dan
Al-Marhumah Duli Raja Isteri
Pengiran Anak Damit itu
dihadiri oleh Pesuruhjaya Polis,
Dato Paduka Seri Awang Haji
Mohd. Jammy bin Haji Muhd.
Shah Al-Islam.

Majlis dimulakan dengan

bacaan Surah Yaa Siin
beramai-ramai yang diketuai
oleh Imam Surau Ibu Pejabat
Polis, APO Sarjan Mejar 6924
Pengiran Haji Ludin bin
Pengiran Haji Matahir yang
kemudiannya memimpin
bacaan Tahlil dan Doa Arwah.

Juga hadir ialah Timbalan
Pesuruhjaya Polis, Dato Paduka
Awang Haji Mohammad Irwan
bin Haji Hambali; pengarah-
pengarah, timbalan-timbalan
pengarah, pegawai-pegawai
pemerintah Daerah
Polis, ketua-ketua formasi,
pegawai-pegawai, ahli-ahli
pangkat rendah, kakitangan
serta Kadet PDB.

Majlis Tahlil tersebut
merupakan sebahagian daripada
kegiatan yang dijalankan
sebelum hari kemuncak
perbarisan Sambutan Hari
Polis Ke-97 Tahun.

Perkampungan Belia Syumul bina
semangat juang dan jati diri

BANDAR SERI BEGAWAN,
Isnin, 26 Februari. - Seramai 31
belia perempuan yang berumur 18
hingga 25 tahun yang terdiri
daripada perseorangan, ahli
sukarelawan belia da'ie, belia
mualaf dan institusi pengajian
tinggi iaitu Universiti Brunei
Darussalam, Universiti Islam
Sultan Sharif Ali dan Kolej
Universiti Perguruan Ugama
Seri Begawan menyertai
Perkampungan Belia Syumul
Ketiga anjuran Unit Belia,
Bahagian Penyebaran Da'wah,
Pusat Da'wah Islamiah (PDI).

Perkampungan Belia itu bermula
hari ini sehingga 28 Februari ini,
bertempat di PDI.

Hadir selaku tetamu kehormat,
Pemangku Pengarah PDI, Awang
Haji Abdul Rajid bin Haji Mohd.
Salleh.

Terdahulu, tetamu kehormat
dalam ucapan alu-aluannya
berkata, sebagai belia di negara ini
tidak boleh hanya fokus pada
satu-satu perkara seperti

melakukan riadah untuk kesihatan
tubuh badan sahaja akan tetapi
sembahyang dilalaikan.

Menurutnya, kita perlu
meluaskan lagi skop kehidupan
yang merangkumi daya pemikiran,
kesihatan fizikal serta tenaga
rohani dengan menggabungkan
kesemua aspek-aspek kehidupan
agar dapat melahirkan generasi
belia yang berkredibiliti tinggi,
berwibawa serta dapat memimpin
dan menanai tanggungjawab
seperti slogan yang sering
dilaungkan iaitu 'Belia Harapan
Bangsa'.

Objektif perkampungan tersebut
adalah untuk membina semangat
juang dan jati diri dengan
meningkatkan ukhuwah dan
perpaduan dalam kalangan belia
dan membentuk modal insan yang
mantap dari segi jasmani, emosi,
rohani, disiplin dan intelek sebagai
persediaan mengharungi masa
depan.

Perkampungan ini akan diisikan
dengan pelbagai aktiviti membina

berpasukan, aktiviti kepimpinan,
menghalusi pergerakan dan
bacaan sembahyang, tazkirah,
qiamullail, persembahan
malam keagamaan, lawatan
ke Kampung Putat dan Khidmat
Masyarakat di Kampung
Batu Marang.

Brunei - Kuwait kukuhkan
hubungan kerjasama

JERUDONG, Isnin, 26 Februari. -
Kedutaan Besar Kuwait di negara
ini mengadakan Majlis Resepsi
Makan Malam sempena Sambutan
Ulang Tahun Hari Kebangsaan
Kuwait Ke-57 dan Hari
Pembebasan Kuwait Ke-27
yang berlangsung Dewan Indera
Samudera, The Empire Hotel &
Country Club, di sini.

Hadir selaku tetamu kehormat
pada majlis tersebut ialah Menteri
di Jabatan Perdana Menteri (JPM),
Yang Berhormat Dato Seri Paduka
Awang Haji Abdul Mokti bin
Haji Mohd. Daud dan isteri.

Duta Besar Istimewa dan Mutlak
Kuwait ke negara ini, Tuan Yang
Terutama Dr. Fahad Mashary
Al-Thafiri dalam ucapannya
menggariskan mengenai hubungan
persahabatan yang kukuh di antara
kedua-dua buah negara yang
menyaksikan kemajuan melalui
pertukaran lawatan rasmi secara
tetap.

Tuan Yang Terutama berkata,
lawatan His Highness Sheikh
Sabah Al-Ahmad Al-Jaber
Al-Sabah, Amir Kuwait ke negara

ini pada bulan Oktober tahun
2016 telah membuka bab
baharu bagi hubungan dua
hala dan meletakkan asas yang
kukuh bagi kerjasama dalam
pelbagai kepentingan yang
berbeza.

Menurutnya, Jabatan Tenaga dan
Perindustrian di JPM (EIDPMO)
telah mengundang rombongan
bertaraf tinggi dalam minyak
dan gas dari Kuwait yang
diketuai oleh Kuwait Petroleum
Corporation bagi lawatan kerja
ke Negara Brunei Darussalam,
yang mana lawatan tersebut
merupakan kali pertama ke
negara ini bagi membuat susulan
mengenai perjanjian persefahaman
dan kerjasama dalam bidang
minyak dan gas.

TYT menambah, ia merupakan
petunjuk yang jelas dalam
kesungguhan kedua-dua buah
negara untuk meningkatkan lagi
persefahaman serta mewujudkan
mekanisme bagi perundingan
politik dan diplomatik.

Jelasnya lagi, hubungan dua hala
juga adalah termasuk dalam

bidang penyiaran, yang mana
'Kuwait National Council
for Culture, Arts and Literature'
dengan kerjasama Kementerian
Kebudayaan, Belia dan Sukan
akan menganjurkan 'Kuwaiti
Culture and Arts Week' pada

12 hingga 17 Mac 2018, yang
memaparkan hidup, seni
dan budaya Kuwait di
Pusat Persidangan Antarabangsa,
Berakas.

Majlis Resepsi tersebut
dimulakan dengan nyanyian

Lagu Kebangsaan Negara
Brunei Darussalam dan Kuwait,
diikuti dengan Upacara Memotong
Kek Ulang Tahun Hari
Kebangsaan Kuwait oleh Yang
Berhormat Menteri di JPM dan
TYT.

Berita dan Foto : Ak. Syi’aruddin Pg. Dauddin

PESURUHJAYA Polis, Dato Paduka Seri Awang Haji Mohd. Jammy bin Haji
Muhd. Shah Al-Islam (dua, kiri) semasa menyertai Majlis Membaca Surah Yaa Siin
dan Bertahlil sempena Memperingati Sambutan Ke-97 Tahun Penubuhan Pasukan
Polis Diraja Brunei (PDB) yang diadakan di Kubah Makam Diraja.

Siaran Akhbar : Universiti Brunei Darussalam

Penyertaan Forum Perbankan dan
Kewangan Islam UBDSBE dibukakan
BANDAR SERI BEGAWAN,
Isnin, 26 Februari. - Sekolah
Perdagangan dan Ekonomi
Universiti Brunei Darussalam
(UBDSBE) di bawah Kluster
Penyelidikan Kewangan Islam
dan Pemasaran Halal (IFHM)
akan menganjurkan Forum
Perbankan dan Kewangan
Islam Brunei pada 14 Mac 2018
di UBD.

Forum tersebut akan
menampilkan para penceramah
dari organisasi kerajaan dan
swasta, institusi penyelidikan
termasuk Autoriti Monetari
Brunei Darussalam (AMBD);
Bank Usahawan Brunei; Bank
Islam Brunei Darussalam
(BIBD); SBI Islamic Fund
(Brunei) Limited dan Perbadanan
Tabung Amanah Islam Brunei
(TAIB) serta ahli akademik dari
UBD serta Universiti Islam Sultan
Sharif Ali (UNISSA) yang akan
mengongsikan pengetahuan dan
pengalaman yang tidak ternilai
mengenai pandangan tentang
strategi serta perkembangan
perbankan dan kewangan Islam
di Negara Brunei Darussalam.

Forum tertumpu bagi Brunei
sempena memperingati Ulang
Tahun Penubuhan Ke-25 Industri
Kewangan Islam di Brunei
yang sebelum ini menandakan
pembentukan TAIB, iaitu sebuah
badan korporat yang ditubuhkan
di Negara Brunei Darussalam di
bawah Akta Perbadanan TAIB

(Cap 163).
Penceramah utama bagi

forum itu nanti ialah Presiden /
Ketua Pegawai Eksekutif,
Pusat Antarabangsa Pendidikan
Kewangan Islam (INCEIF), Kuala
Lumpur, Malaysia, Profesor
Dato Dr. Azmi Omar yang
akan mengongsikan pandangan
ilmiahnya mengenai
perkembangan praktikal dan
inovatif Industri Kewangan
Islam di Brunei.

Forum sehari itu akan
menampilkan empat sesi
perbincangan yang membawa
tema-tema seperti Kewangan
Islam di Brunei : Sejarah, Prestasi
dan Tinjauan Masa Depan;
Rangka Kerja dan Urus Tadbir
Pengawalseliaan Kewangan
Islam di Brunei; Kewangan Islam
dan Pembangunan Sosioekonomi
dan Pasaran Modal Islam.

UBDSBE dengan ini
mengalu-alukan dan mengundang
pihak yang berminat untuk
menyertai seterusnya sama-
sama mengambil bahagian
dalam memperkayakan forum
Perbankan Islam dan Kewangan
Brunei yang bertujuan
mempromosikan aktiviti
penyelidikan, pembangunan dan
penerbitan dalam bidang
Perbankan dan Kewangan Islam

di Negara Brunei Darussalam.
Forum berkenaan juga akan

memberi peluang kepada para
peserta untuk bertemu serta
bertukar pandangan, idea juga
pengetahuan bersama para pakar
tempatan dan antarabangsa
yang terdiri daripada akademia,
penyelidik, pengamal, para
industri serta pembuat dasar.

Para peserta dikehendaki
untuk mendaftar dan membayar
pendaftaran, iaitu sebanyak
BND100 bagi pendaftaran biasa;
BND80 bagi Alumni UBD dan
BND50 bagi pelajar, manakala
pendaftaran secara berkumpulan
akan memberikan satu tempat
duduk tambahan percuma bagi
setiap lima orang sekumpulan.

Para peserta hendaklah
membuat pendaftaran dan
pembayaran dengan mengisikan
secara lengkap borang dalam
talian (online) yang disediakan
melalui laman sesawang
forum, http://sbe.ubd.edu.bn/
bibff/main.aspx.

Maklumat lanjut mengenai
forum tersebut bolehlah diperoleh
melalui http://sbe.ubd.edu.bn/
bibff/main.aspx atau e-mel
ke bibff.sbe@ubd.edu.bn atau
berhubung terus melalui talian
+673 2460922 / 23 sambungan
1101 / 2687.

332 peserta Program 1M1J
Daerah Belait Khatam Al-Quran

SERIA, Selasa, 27 Februari. -
Program 'Satu Minggu Satu
Juzuk' (1M1J) bagi muris-murid
sekolah-sekolah ugama Daerah
Belait berlangsung di Pusat
Insani, Seria.

Seramai 332 peserta khatam
yang terdiri daripada 155 murid
lelaki dan 177 perempuan dari
Darjah Pra hingga Darjah VI
mewakili 17 buah Sekolah Ugama
Daerah Belait diraikan setelah
berjaya menghabiskan pembacaan
30 Juz Al-Quran bermula
awal Februari 2017 sehingga
31 Disember 2017.

Program 1M1J adalah sebagai
mendukung dan menjunjung tinggi
hasrat titah Kebawah Duli Yang
Maha Mulia Paduka Seri Baginda
Sultan dan Yang Di-Pertuan
Negara Brunei Darussalam
di mana pendidikan ugama
khususnya Al-Quran peringkat
asas perlu dititikberatkan agar ia
kukuh dan mantap.

Hadir selaku tetamu kehormat
majlis, Timbalan Menteri Hal
Ehwal Ugama, Yang Mulia
Pengiran Dato Seri Paduka Haji
Bahrom bin Pengiran Haji Bahar
yang mengetuai bacaan Surah
Al-Fatihah.

Manakala bacaan Surah
adh-Dhuha hingga an-Nas oleh
peserta khatam; bacaan Tahtim
oleh guru-guru ugama perempuan
Daerah Belait; bacaan Doa
Khatam Al-Quran oleh salah
seorang peserta khatam dan
Persembahan Dikir Marhaban oleh
guru-guru ugama lelaki Daerah

Belait.
Merenjis minyak wangi serta

penyampaian sijil khatam telah
disempurnakan oleh tetamu
kehormat majlis dan seterusnya
diikuti oleh para ibu bapa serta
penjaga peserta. Majlis diakhiri
dengan bacaan Doa Selamat.

Majlis seumpama itu
diungkayahkan untuk
memantapkan lagi mutu bacaan
Al-Quran murid-murid di sekolah
ugama menerusi amalan membaca
Al-Quran secara bertalaqqi dan
sekali gus menyuntik dan
mendidik murid-murid agar
sentiasa membaca, mencintai,
mendengar Al-Quran sebagai
amalan harian mereka.

Ia juga boleh melahirkan
murid-murid yang dapat
menguasai bacaan Al-Quran
secara bertajwid dan lancar seawal
usia kanak-kanak.

Menerusi temu bual Pelita
Brunei bersama Ahli
Jawatankuasa selaku Setiausaha
Bersama, Awang Mohammad
Khairul Arifin bin Haji Aji berkata,
sebelum majlis diadakan pelbagai
tatacara pembacaan serta
persediaan berkesan diterapkan
kepada murid-murid sepanjang
tempoh pembacaan sehingga
khatam.

Ia sama ada membaca Al-Quran
sebelum memulakan pelajaran
atau selesai belajar, ketika
murid-murid yang terpilih
membaca, bacaan mereka akan
didengar serta ditasmik oleh
guru-guru yang ditugaskan

membimbing mereka,
bermacam-macam kaedah serta
memudah cara telah diguna pakai
supaya murid-murid meneruskan
bacaan sehingga khatam.

Majlis itu merupakan salah satu
aktiviti tahunan sekolah dan dapat
mengeratkan kerjasama dan
perpaduan dalam kalangan tenaga
pengajar, ibu bapa serta penjaga
dan para murid.

Program itu juga telah banyak
menyumbang pertambahan
bilangan murid persekolahan
ugama yang Khatam Al-Quran di
bawah umur 10 tahun.

Turut sama hadir Timbalan
Setiausaha Tetap (Pentadbiran dan
Kewangan) Kementerian Hal
Ehwal Ugama, Awang Roslan bin
Haji Taja’ah.

Berita dan Foto : Noraisah Haji Muhammed

SERAMAI 332 peserta Program 1M1J bagi murid-murid sekolah-sekolah ugama
Daerah Belait telah diraikan pada Majlis Khatam Al-Quran.

TIMBALAN Menteri Hal Ehwal Ugama, Yang Mulia Pengiran Dato Seri Paduka Haji Bahrom bin Pengiran Haji Bahar (enam, kanan)
hadir selaku tetamu kehormat pada Majlis Khatam Al-Quran bagi 332 peserta Program 'Satu Minggu Satu Juzuk' (1M1J).

Majlis Bertahlil
sempena Penubuhan
Jabatan Penjara Ke-64

BANDAR SERI BEGAWAN,
Selasa, 27 Februari. - Majlis
Bertahlil bagi Al-Marhum Sultan
Haji Omar 'Ali Saifuddien Sa'adul
Khairi Waddien dan Al-Marhumah
Duli Raja Isteri Pengiran Anak
Damit bersempena Sambutan
Ulang Tahun Hari Penubuhan
Jabatan Penjara Ke-64 yang
berlangsung di Kubah Makam
Diraja, Jalan Tutong.

Hadir pada majlis tersebut ialah
Timbalan Setiausaha Tetap
Kementerian Hal Ehwal Dalam
Negeri, Awang Ajman bin Haji

Meludin.
Majlis dimulakan dengan

bacaan Surah Yaa Siin dan Tahlil
yang dipimpin oleh Ketua Guru
Agama Institusi Penjara Jerudong,
Awang Haji Azmi bin Haji Tapau,
manakala Doa Tahlil pula
dibacakan oleh Pegawai Penjara,
Awang Sabtu bin Haji Abdul
Ghani.

Juga hadir ialah Pengarah
Penjara, Awang Haji Ismail bin
Haji Murat; pegawai-pegawai
kanan, pegawai-pegawai serta
kakitangan dari Jabatan Penjara.

Berita dan Foto : Ak. Syi’aruddin Pg. Dauddin

TIMBALAN Setiausaha Tetap Kementerian Hal Ehwal Dalam Negeri, Awang Ajman bin Haji
Meludin (tengah) semasa hadir pada Majlis Bertahlil bagi Al-Marhum Sultan Haji Omar 'Ali
Saifuddien Sa'adul Khairi Waddien dan Al-Marhumah Duli Raja Isteri Pengiran Anak Damit
bersempena Sambutan Ulang Tahun Hari Penubuhan Jabatan Penjara Ke-64 yang
berlangsung di Kubah Makam Diraja.

NASIONAL

BUBUR KACANG DURIAN

Kampung Belais dan Buda-Buda

Foto : Azmah Haji Ahad

Penggunaan bahasa Melayu Brunei

Dua peserta PROPAZ
sertai latihan kemahiran

BANDAR SERI BEGAWAN,
Selasa, 27 Februari. - Majlis
Ugama Islam Brunei (MUIB)
melalui Urus Setia Program
Pengupayaan Asnaf Zakat
(PROPAZ), telah menghantar dua
orang daripada peserta PROPAZ
untuk mengikuti latihan kemahiran
di Institut Kemahiran Baitulmal
(IKB), Majlis Agama Islam
Wilayah Persekutuan (MAIWP)
Kuala Lumpur, Malaysia.

Dua peserta yang terpilih
tersebut ialah Awang Muhd. Nur
Hazwan Syafiee bin Razimi,
21 tahun, yang akan mengikuti
Kursus Teknologi Binaan
Bangunan sementara Awang
Mohd. Zulhilmi bin Ajak, 25
tahun, akan mengikuti Kursus
Perkhidmatan dan Penyajian
Makanan.

Penghantaran dua peserta
berkenaan adalah hasil daripada
Mesyuarat Pegawai-Pegawai

Kanan (SOM) Ke-42 bagi
Pertemuan Tidak Rasmi
Menteri-Menteri Agama Negara
Brunei Darussalam, Republik
Indonesia, Malaysia dan Republik
Singapura (MABIMS) pada
25 hingga 28 Oktober 2017,
di Yogyakarta, Indonesia
yang membincangkan Bidang
Kerjasama antara Meningkatkan
Taraf Hidup Umat Islam Yang
memerlukan.

Susulan daripada kesepakatan
tersebut, Kerajaan Malaysia
melalui Institut Kemahiran
Baitulmal, MAIWP telah
menawarkan peluang kepada
asnaf yang berkelayakan di
Negara Brunei Darussalam untuk
mengikuti latihan kemahiran
tersebut.

Tempoh latihan yang akan
dijalankan adalah selama 12 bulan
(sepenuh masa).

Hadir di Lapangan Terbang

Antarabangsa Brunei bagi
mengucapkan selamat belayar
kepada para pelajar tersebut
ialah Pemangku Setiausaha
MUIB, Awang Haji Abdul
Aziz bin Haji Akop berserta
pegawai-pegawai dari Urus
Setia PROPAZ, Jabatan
MUIB.

Kesemua kos pembiayaan
bagi program ini menggunakan
peruntukan daripada Agihan
Kumpulan Wang Zakat, Asnaf
Fakir Miskin.

MUIB melalui PROPAZ akan
sentiasa meningkatkan usaha
bagi mengembangluaskan
kaedah latihan untuk asnaf
zakat, sebagai jalan untuk
mengeluarkan diri mereka
sendiri dan keluarga daripada
kepompong kemiskinan dan
kesusahan hidup.

Setakat ini usaha-usaha yang
telah dilaksanakan oleh PROPAZ
telah menghasilkan beberapa
kejayaan sebagaimana yang
diharapkan.

Berita dan Foto : Hernie Suliana Haji Othman

PEMANGKU Pengarah Penerangan, Awang Mawardi bin Haji Mohammad
menyampaikan hadiah kepada salah seorang peserta Kuiz Kenegaraan yang berjaya
pada Program Rakan Remaja Penerangan bagi Ma'had Islam Brunei.

Program RRP sebarkan maklumat positif, berkesan

TUTONG, Selasa, 27 Februari. -
Untuk mendekati para remaja di
sekolah-sekolah supaya mereka
peka dengan perkembangan
semasa, menanamkan semangat
kenegaraan dan tanggungjawab,
Jabatan Penerangan, Jabatan
Perdana Menteri melalui
Cawangan Penerangan Daerah
Tutong telah mengadakan Program
Rakan Remaja Penerangan (RRP)

bagi Ma'had Islam Brunei
bertempat di Dewan Besar
sekolah tersebut, di sini.

RRP merupakan program
persembahan khusus bagi
golongan remaja, terutama
bagi pelajar-pelajar sekolah
peringkat menengah, dalam
menyebarluaskan maklumat
semasa yang positif dan berkesan
kepada rakan sebaya melalui

seni hiburan yang terarah dan
terpimpin.

Antara pengisian program
tersebut termasuk tayangan
klip-klip video 'Kibarkanlah
Bendera Negara Dengan Megah';
'Semarak Pengibaran Bendera
Negara' dan video animasi
'Tatacara Menaikkan Bendera
Negara' serta penyampaian
Taklimat Kenegaraan bertajuk
'Raja Kita, Menghayati Bendera
dan Lagu Kebangsaan Negara
Brunei Darussalam' oleh
Ketua Cawangan Penerangan
Daerah Tutong, Awang Hasanul
Hidayat bin Haji Abu
Bakar.

Hadir selaku tetamu kehormat
majlis, Pemangku Pengarah
Penerangan, Awang Mawardi
bin Haji Mohammad.

Majlis dimulakan dengan
nyanyian koir Lagu Kebangsaan
'Allah Peliharakan Sultan' dan
Lagu Patriotik 'Bendera Negara'
oleh penuntut-penuntut sekolah,
dan bacaan Surah Al-Fatihah serta
Doa Selamat oleh Awang Haji
Muliadey bin Haji Mohammad.

Program tersebut juga diserikan
dengan Persembahan Deklamasi
Sajak bertajuk 'Perjuangan
Kemerdekaan', 'Kemerdekaan'

dan 'Sesudah Kemerdekaan',
masing-masing oleh Hasan bin
Sahirol, Md. Arif Danial bin Agus
Zamri dan Haadii Syaamil bin
Haidi, dan diteruskan dengan
persembahan koir medley lagu-
lagu patriotik.

Terdahulu, Pengetua Ma'had
Islam Brunei, Pengiran Haji
Asmady bin Pengiran Haji Aliudin
selaku Pengerusi Bersama Majlis
dalam ucapan alu-aluan antara lain
berharap, melalui RRP ini para
penuntut akan dapat menjadi
golongan remaja yang
merealisasikan Wawasan 2035
yang berpendidikan dan

berkemahiran tinggi, di samping
menghayati semangat patriotisme
yang akan menjadi benteng yang
kukuh dalam menghadapi
cabaran-cabaran pada masa akan
datang.

Seramai 206 penuntut dari
Tahun 7, 9 dan 10 hadir telah
dihiburkan dengan persembahan
pelakon tempatan dan pelakon dari
Jabatan Penerangan yang juga
mengendalikan Kuiz Kenegaraan
yang disertai oleh seramai
15 orang penuntut.

Penyampaian hadiah bagi
pemenang kuiz tersebut
disempurnakan oleh tetamu
kehormat dan majlis diakhiri
dengan penyampaian cenderahati
daripada pihak sekolah dan sesi
bergambar ramai.

Berita dan Foto : Noraisah Haji Muhammed

ANTARA penyampai taklimat mengenai Brunei Darussalam Accounting Standards yang disampaikan oleh Pegawai Kewangan
Bahagian Hasil, Dayang Nurul Fadilah binti Haji Osman, manakala taklimat mengenai Bank Usahawan disampaikan oleh Pegawai
Perhubungan, Bank Usahawan, Awang Noor Azwan bin Awang Othman.

BDASC mudah cara urusan
pengurusan kewangan

KUALA BELAIT, Isnin,
26 Februari. - Dalam usaha untuk
membarigakan Brunei Darussa-
lam Accounting Standards
(BDAS) yang dikeluarkan oleh
Brunei Darussalam Accounting
Standards Council (BDASC)
untuk digunapakai oleh entiti-
entiti yang tidak berkepentingan
awam di negara ini bermula
pada 1 Januari lalu, satu sesi
taklimat diadakan di Pusat
Persidangan, Kuala Belait.

Taklimat dihadiri oleh komuniti
peniaga dan usahawan serta
pegawai-pegawai kerajaan di
Daerah Belait.

Hadir menyampaikan taklimat
ialah Pegawai Kewangan
Bahagian Hasil, Dayang Nurul
Fadilah binti Haji Osman,
manakala taklimat mengenai
Bank Usahawan disampaikan
oleh Pegawai Perhubungan, Bank
Usahawan, Awang Noor Azwan
bin Awang Othman.

Tujuan piawaian-piawaian

perakaunan tersebut dikeluarkan
bagi memastikan tahap
keseragaman dan konsistensi
dalam penyediaan laporan
kewangan oleh entiti-entiti
yang berkenaan di negara ini.

Piawaian-piawaian perakaunan
BDAS tersebut boleh diperoleh
dan dimuat turun melalui laman
sesawang BDASC di bdasc.org.

Bank Usahawan sudah mula
beroperasi bagi memberikan
kemudahan dari segi perkhidma-
tan pinjaman kewangan yang
mematuhi Prinsip-prinsip Syariah
(Syariah Compliant) kepada
perusahaan-perusahaan mikro,
kecil dan sederhana yang dapat
diakses dengan mudah (accessible
financing).

Dalam temu bual bersama Ke-
tua Pegawai Eksklusif, Kumpulan
Syarikat Serikandi, Shaikh Haji
Khalid bin Shaikh Haji Ahmad
melahirkan pendapat bahawa
sistem BDASC merupakan yang
terbaik yang pernah disyorkan
oleh Kementerian Kewangan

yang sudah digunakan di
negara luar.

Tambahnya, ia diperkenalkan
agar susut nilai mutu kewangan
dan perniagaan akan dapat terus
dipantau dari semasa ke semasa
melalui perniagaan jenis
perusahaan kecil dan sederhana
untuk mengawal aliran
kewangan dengan lebih terperinci
dan teliti serta tepat.

Jerayawara itu satu pendekatan
yang amat bagus dan sudah pasti
akan menemui cabaran-cabaran
yang bakal dipelajari oleh
peniaga-peniaga.

Sementara itu, salah seorang
peniaga, Dayang Hajah Jariamah
binti Abdul Rahman melahirkan
pendapatnya tawaran yang
diketengahkan oleh Bank
Usahawan itu bermakna adanya
peluang-peluang untuk para belia
serta pengusaha yang sudah
berdaftar dan bergiat aktif.

Taklimat juga dihadiri oleh
penghulu-penghulu mukim dan
ketua-ketua kampung dan sesi
taklimat juga akan diadakan di
Daerah Tutong dan Temburong.

Untuk maklumat lanjut,
orang ramai boleh menghubungi
Sekretariat BDASC di
bdasc@mof.gov.bn atau melalui
faksimile +673 2383932.

Taklimat Kenegaraan
suntik semangat

patriotik penuntut

PENGKALAN BATU, Selasa, 27
Februari. - Lebih 140 penuntut
Tahun 7 Sekolah Menengah Masin
menghadiri Taklimat Kenegaraan
'Menghayati Bendera Negara
dan Lagu Kebangsaan' yang
berlangsung di dewan serbaguna
sekolah berkenaan.

Taklimat yang dikendalikan oleh
Unit Kenegaraan, Bahagian
Kenegaraan dan Kemasyarakatan,
Jabatan Penerangan itu juga
dihadiri oleh Pengetua Sekolah
Menengah Masin, Ivan Moore dan
tenaga-tenaga pengajar sekolah
berkenaan.

Taklimat disampaikan oleh
Pegawai Penerangan juga Ketua
Unit Kenegaraan, Dayang Hajah
Hamsah binti Datu Kerna Haji
Jaya.

Beliau dalam taklimatnya antara
lain menyentuh mengenai tatacara

menaik-kibarkan bendera negara
dan sejarah Lagu Kebangsaan
Negara Brunei Darussalam.

Para penuntut kemudian
menyaksikan klip video
'Kibarkanlah dengan Megah
Bendera Negara' dan 'Semarak
Pengibaran Bendera'.

Para penuntut juga menyertai
Kuiz Kenegaraan diikuti dengan
penyampaian hadiah kepada
penuntut yang berjaya menjawab
kuiz dengan tepat.

Program tersebut adalah salah
satu usaha berterusan Jabatan
Penerangan dalam menyemai cinta
terhadap raja, agama, bangsa dan
negara dalam kalangan penuntut
selain mengukuhkan semangat
solidariti, patriotik dan kenegaraan
yang tinggi dalam diri penuntut
melalui lagu kebangsaan dan
bendera negara.

Berita dan Foto : Marlinawaty Hussin

PEGAWAI Penerangan juga Ketua Unit Kenegaraan, Dayang Hajah Hamsah binti
Datu Kerna Haji Jaya menyampaikan hadiah kepada penuntut yang menyertai Kuiz
Kenegaraan.

KUIZ Kenegaraan disertai oleh para pelajar Ma'had Islam Brunei.

1. 'Bandarku Ceria Kukuh Hubungan Bermasyarakat'. Tarikh Tutup : 28 Februari 2018
2. 'Hujung Minggu Tanpa Beg Plastik'. Tarikh Tutup : 7 Mac 2018
3. 'Bersiap Siaga Hadapi Bencana Alam'. Tarikh Tutup : 14 Mac 2018

Terma dan Syarat :
1. Penyertaan dibuka kepada remaja yang berusia lingkungan
15 hingga 25 tahun, yang terdiri daripada rakyat dan penduduk
Negara Brunei Darussalam kecuali warga Jabatan Penerangan.
2. Pendapat awda hendaklah ditaip jarak langkau dua baris
dan panjang pendapat awda mestilah antara 200 hingga
300 patah perkataan.

Serlahkan kreativiti penulisan awda dengan menyertai ruangan ini :
TAJUK-TAJUK MINDA PEMBACA :

3. Nama penuh, nombor kad pengenalan, alamat lengkap dan
nombor telefon hendaklah disertakan dan dihantar kepada :

Sidang Pengarang, Minda Pembaca
Bahagian PELITA BRUNEI, Jabatan Penerangan

Lapangan Terbang Lama, Berakas
Bandar Seri Begawan, BB3510

Negara Brunei Darussalam.
atau melalui

E-mel : pelita.brunei@information.gov.bn

Cegah penyakit sebelum terlambat

Berita dan Foto : Hernie Suliana Haji Othman

PROGRAM Keagamaan Senegara yang tertumpu di Sekolah Ugama Sungai Liang bagi Daerah Belait untuk bulan Februari yang bertemakan 'Peranan Pelajar Dalam Menjayakan Wawasan Negara' dihadiri seramai
167 murid (kiri dan kanan).

Terapkan tiga nilai utama
Wawasan Negara kepada pelajar

BELAIT, Isnin, 26 Februari. -
Program Keagamaan Senegara
yang tertumpu di Sekolah Ugama
Sungai Liang bagi Daerah Belait
untuk bulan Februari yang
bertemakan 'Peranan Pelajar
Dalam Menjayakan Wawasan
Negara' dihadiri 167 orang
murid.

Program yang bermula sebelah

petang itu diisikan dengan tazkirah
disampaikan oleh Guru Kanan
Amali Sekolah Ugama Sungai
Liang, Awang Mohd. Rezal bin
Yunos.

Tazkirah antara lain
menekankan peranan pelajar
sebagai aset yang sangat penting
dalam menjayakan Wawasan
Negara.

Wawasan 2035 merupakan
gagasan Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara
Brunei Darussalam yang jauh ke
hadapan bagi memastikan negara
kita dikenali di seluruh dunia
sebagai memiliki rakyat yang
berpendidikan, berkemahiran
tinggi dan berjaya, dengan
kehidupan rakyat yang
berkualiti tinggi serta ekonomi
yang dinamik dan berdaya
tahan.

Bagi mencapai wawasan ini, tiga
nilai utama perlu diterapkan iaitu
kesetiaan kepada sultan dan
negara; keyakinan terhadap
nilai-nilai Islam dan
keharmonian sosial dan amalan
tradisi.

Di samping itu, bagi menjayakan
wawasan tersebut, pelajar-pelajar
perlulah belajar bersungguh-
sungguh, tidak melibatkan diri
dengan gejala sosial, mematuhi
peraturan dan undang-undang
negara, menjadi teladan baik

kepada adik-beradik dan rakan
serta bersedia untuk memberikan
sumbangan tenaga dan buah
fikiran.

Majlis diteruskan dengan bacaan
Surah Yaa Siin yang dikepalai oleh
Awang Md. Hafiz Raziq bin Md.
Radhi Norsadiqin; manakala
bacaan Doa Yaa Siin oleh Awang
Md. Haziq bin Haji Rozaini dan
bacaan Doa Allah Peliharakan
Sultan dan Negara Brunei
Darussalam oleh Awang Md. Alif
bin Abdullah.

TARIKH IKLAN : 28 FEBRUARI 2018. TARIKH TUTUP PERMOHONAN : 14 MAC 2018. BILANGAN IKLAN : 18 / 02 / 18 (SPA / BIKL)

IKLAN JAWATAN KOSONG DALAM PERKHIDMATAN AWAM
NEGARA BRUNEI DARUSSALAM

PENGIKLANAN JAWATAN SECARA BERGAJI HARI

IKLAN ADALAH DIBUKAKAN KEPADA ORANG RAMAI

PENGAMBILAN BERGAJI HARI

GH1. PEGAWAI TUGAS-TUGAS KHAS
TINGKAT II

JABATAN PERDANA MENTERI
B.2 EB.3 (BAHAGIAN II)

KEKOSONGAN = EMPAT (04)
KEKOSONGAN = SATU (01)

KEMENTERIAN HAL EHWAL LUAR NEGERI
DAN PERDAGANGAN

JABATAN PERTANIAN DAN AGRIMAKANAN
KEMENTERIAN SUMBER-SUMBER UTAMA DAN PELANCONGAN

JABATAN PERKHIDMATAN ELEKTRIK
JABATAN PERDANA MENTERI

TAWARAN UNTUK MEMAJUKAN
TAPAK-TAPAK BAGI PERUSAHAAN

PERTANIAN KOMERSIAL DI
KAWASAN KEMAJUAN PERTANIAN

(KKP)
BILANGAN : 02 / 2018

JABATAN PERTUBUHAN-PERTUBUHAN ANTARABANGSA
KEMENTERIAN HAL EHWAL LUAR NEGERI DAN PERDAGANGAN

1. JAWATAN KOSONG
DI KOMANWEL SEKRETARIAT

2. JAWATAN KOSONG
DI COMMONWEALTH SECRETARIAT ARBITRAL TRIBUNAL (CSAT)

'RASULULLAH sangat mencintai dan
memuliakan orang miskin. Menurut Rasulullah

mereka patut mendapat kehormatan dan
kemuliaan hidup kerana mereka tergolong orang-orang yang

memperoleh kemuliaan dari Allah. Rasulullah juga
ada menyebutkan bahawa berbuat baik kepada orang-orang

fakir adalah kunci pintu rezeki.'

Hukum sembahyang apabila
terpaling dari arah kiblat

Penuntut SM Chung Ching
tingkat kefahaman kenegaraan

SERIA, Isnin, 26 Februari. -
Seramai 97 penuntut Tahun 7 dari
Sekolah Menengah Chung Ching,
Seria menghadiri Taklimat
Mengenai Raja Kita, Menghayati
Bendera Negara dan Lagu
Kebangsaan Negara Brunei
Darussalam anjuran Jabatan
Penerangan melalui Cawangan
Penerangan Daerah Belait.

Program merupakan salah
satu usaha berterusan Jabatan
Penerangan dalam menyemai cinta
terhadap raja, agama, bangsa dan
negara, di samping mengukuhkan
semangat solidariti, patriotik serta

kenegaraan yang tinggi dalam diri
penuntut melalui lagu kebangsaan
juga bendera negara.

Taklimat yang diadakan
di Dewan Sekolah Menengah
Chung Ching itu disampaikan oleh
Penolong Pegawai Penerangan
yang juga Ketua Cawangan
Penerangan Belait, Pengiran
Haji Ahmad Fadillah Akhbar bin
Pengiran Haji Sellahhuddin.

Beliau antara lain menyentuh
mengenai tatacara menaik-
kibarkan bendera negara dan
sejarah Lagu Kebangsaan
Negara Brunei Darussalam
'Allah Peliharakan Sultan' dengan
terperinci.

Penuntut juga menyaksikan
klip 'Semarak Pengibaran Bendera
Negara' dan video animasi
'Tatacara Menaikkan Bendera
Negara' serta klip video Aplikasi
Mudah Alih 'InfoDeptBN' dan
berpeluang menyertai Kuiz
Kenegaraan yang dikendalikan
oleh Jabatan Penerangan.

Taklimat diakhiri dengan
penyampaian hadiah kepada
para penuntut yang berjaya
menjawab kuiz kenegaraan.

Turut hadir pada program
tersebut ialah Pengetua Sekolah,
Dr. Ang Sik Liong dan tenaga
pengajar sekolah.

Oleh : Noraisah Haji Muhammed
Foto : Muhammad Asri Haji Awang Abas

PENOLONG Pegawai Penerangan yang
juga Ketua Cawangan Penerangan Belait,
Pengiran Haji Ahmad Fadillah Akhbar
bin Pengiran Haji Sellahhuddin
menyampaikan taklimat.

ANTARA penuntut Tahun 7 dari Sekolah Menengah Chung Ching, Seria menghadiri
Taklimat Mengenai Raja Kita, Menghayati Bendera Negara dan Lagu Kebangsaan Negara
Brunei Darussalam.

Berita dan Foto : Ak. Syi'aruddin Pg. Dauddin

Seorang lelaki cedera
parah dalam kemalangan

BANDAR SERI BEGAWAN, Isnin, 26 Februari. - Pemandu kereta
Daihatsu Sirion, Awang Jasmin bin Haji Timbang, seorang lelaki
warganegara Brunei Darussalam berusia 42 tahun mengalami
cedera parah dan dirawat di ICU Hospital Raja Isteri Pengiran
Anak Saleha (RIPAS).

Balai Polis Kampong Ayer menerima panggilan telefon 993
berhubung kemalangan melibatkan dua buah kenderaan jenis
Daihatsu Sirion dan Lexus RX300 yang berlaku di kawasan
selekoh tajam Kampung Lumapas menghala ke Junjongan kira-kira
jam 11.38 malam pada 25 Februari.

Manakala pemandu kereta Lexus RX300 berwarna merah,
Chin Teck Ming, seorang lelaki Penduduk Tetap Brunei Darussalam
berusia 50 tahun mengalami cedera ringan dan masih menerima
rawatan di Hospital RIPAS. Semasa kemalangan berlaku, tidak ada
melibatkan harta benda kerajaan.

Perkara tersebut dijelaskan oleh Pegawai Menguasa Balai Polis
Kampong Ayer, Inspektor Hamdan bin Mantul pada Sidang
Media yang berlangsung di Ibu Pejabat Daerah Polis Bandar Seri
Begawan, di sini.

Menurutnya, hasil siasatan awal Pasukan Polis Diraja Brunei
(PDB) mendapati pemandu Chin Teck Ming dipercayai di bawah
pengaruh alkohol.

Punca kemalangan masih dalam siasatan, kes tersebut disiasat
di bawah Seksyen 26 (1) memandu dalam keadaan mabuk yang
boleh membawa hukuman denda BND10,000 dan penjara selama
dua tahun, jelasnya.

"PDB menasihati kepada pemandu-pemandu kenderaan agar
lebih berhati-hati memandu semasa keadaan cuaca yang tidak
menentu terutama sekali sewaktu cuaca hujan.

Dan menasihatkan supaya para pengguna jalan raya agar tidak
menggunakan telefon bimbit semasa memandu; hendaklah memakai
tali pinggang keledar keselamatan dan memandu mengikut had
laju yang ditetapkan serta mematuhi arahan-arahan lalu lintas."

Dedahkan pelajar keunikan
permainan tradisional

BANDAR SERI BEGAWAN,
Isnin, 26 Februari. - Ramai
kanak-kanak zaman sekarang tidak
tahu akan permainan tradisional
yang pernah menjadi permainan
kanak-kanak zaman dahulu.

Apa lagi dengan adanya
teknologi IT masa kini, pelbagai
ciptaan permainan video, aplikasi
untuk kegunaan komputer, telefon
pintar dan tablet membuatkan
permainan tradisional kian
dilupakan. Tambahan pula
permainan melalui peralatan
canggih ini boleh dimain secara
perseorangan atau dengan rakan
maya.

Perkara tersebut dinyatakan
oleh Ketua Jabatan Bahasa
Melayu dan Melayu Islam Beraja,
Sekolah Menengah Yayasan
Sultan Haji Hassanal Bolkiah
(SM YSHHB), Awang Zamany
bin Haji Md. Rais ketika ditemui
semasa Pesta Permainan Tradisi
yang diadakan di ruang legar
SM YSHHB.

Pesta itu jelasnya, bertujuan
untuk memperkenalkan dan
memberi peluang kepada
pelajar-pelajar sekolah YSHHB
terdiri dari TASKA, sekolah
rendah hingga menengah untuk
bermain permainan tradisi
yang kini semakin jarang
dimainkan.

Menurut Awang Zamany, pesta
yang diadakan itu turut diisikan
dengan Pertandingan Menulis
Karangan bagi Tahun 7 hingga

Tahun 11 selain berpeluang
membuat kikik secara praktikal.

Pihak sekolah turut menjemput
pihak Jabatan Muzium Brunei dan
Persekutuan Gasing Kebangsaan
Brunei untuk membuat
pertunjukan cara bermain
permainan tradisi seperti congkak,
simban, tingting, talang gatah,
pasang, buah lapas-lapas, upih,
kikik, salok-salokan dan
sebagainya.

Permainan tradisional lambang

kebudayaan sesebuah masyarakat
kerana melaluinya ia boleh
membuat satu ikatan mesra dan
interaksi sosial di dalam
masyarakat. Justeru, menjadi
satu warisan dan khazanah yang
patut dipelihara agar ia tidak pupus
ditelan zaman.

Juga hadir ialah Ketua Pegawai
Eksekutif SM YSHHB, Awang
Noorhaizamdin bin Haji Mohd.
Mosbi dan Pengetua SM YSHHB,
Chong Li Chen.

Berita dan Foto : Aimi Sani

KETUA Jabatan Bahasa Melayu dan Melayu Islam Beraja, Sekolah Menengah Yayasan
Sultan Haji Hassanal Bolkiah (SM YSHHB), Awang Zamany bin Haji Md. Rais (tengah)
ketika ditemui semasa Pesta Permainan Tradisi yang diadakan di ruang legar
SM YSHHB.

SALAH seorang pelajar bermain permainan tradisi, tingting pada Pesta Permainan
Tradisi.

PEGAWAI Menguasa Balai Polis Kampong Ayer, Inspektor Hamdan bin Mantul pada
Sidang Media yang berlangsung di Ibu Pejabat Daerah Polis Bandar Seri Begawan.

RALAT
BERITA di bawah tajuk ''35 kes bunuh diri dilaporkan sepanjang
2014 - 2017'', keluaran Pelita Brunei edisi Sabtu, 24 Februari
2018 Masihi / 8 Jamadilakhir 1439 Hijrah pada muka 7, para 9
hendaklah dibaca ''Dalam kes kedua yang disampaikan oleh
Pemangku Pegawai Pemerintah, Daerah Polis Brunei Muara,
Penguasa Polis Pengiran Haji Abdul Salam bin Pengiran Haji Abdul
Ghani mengenai kes yang membabitkan remaja yang berumur
13 tahun yang membunuh diri dengan menggunakan cadar yang diikat
ke kipas angin siling disebabkan putus cinta.'' Kesilapan ini amat
dikesali. - Penyuntingan.

Oleh : Wan Mohamad Sahran Wan Ahmadi
Foto : Azmah Haji Ahad

AWANG Irma Shukrin bin Haji Metussin
semasa menyampaikan tazkirah bertajuk
'Peranan Pelajar Dalam Menjayakan
Wawasan Negara'.

Oleh : Dk. Siti Redzaimi Pg. Haji Ahmad
Foto : Dk. Nur Hafilah Pg. Osman

PEGAWAI Hal Ehwal Ugama, Pengiran
Haji Mohd. Norhadi bin Pengiran Haji
Bongsu menyampaikan tazkirah bertajuk
'Peranan Pelajar Dalam Menjayakan
Wawasan Negara'.

ANTARA penuntut Sekolah Ugama Arab
Menengah Perempuan Raja Isteri Pengiran
Anak Hajah Saleha, Katok yang hadir pada
Program Keagamaan Senegara bagi bulan
Februari.

Berita dan Foto : Dk. Vivy Malessa Pg. Ibrahim

AWANG Mohammad Azim bin Abdul Rani semasa menyampaikan tazkirah 'Peranan
Pelajar Dalam Menjayakan Wawasan Negara'.

PELAJAR-pelajar Sekolah Ugama Keriam semasa hadir pada Program Keagamaan
Senegara bagi bulan Februari.

PARA murid Sekolah Ugama Perpindahan Lambak Kanan Jalan 77 semasa hadir
pada Program Keagamaan Senegara bagi Daerah Brunei dan Muara diadakan di Sekolah
Ugama Perpindahan Lambak Kanan Jalan 77.

Pelajar berperanan jayakan
Wawasan Negara

BANDAR SERI BEGAWAN,
Isnin, 26 Februari. - Peranan
pelajar dalam 'Menjayakan
Wawasan Negara' dipilih menjadi
tema Program Keagamaan

Senegara bagi bulan Februari.
Wawasan Brunei 2035 adalah

gagasan Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara

Brunei Darussalam yang jauh
ke hadapan memastikan Negara
Brunei Darussalam dikenali
di seluruh dunia sebagai sebuah
negara yang memiliki rakyat
yang berpendidikan, berkemahiran
tinggi dan berjaya, kehidupan
rakyat yang berkualiti tinggi
dan ekonomi yang dinamik dan
berdaya tahan.

Pelajar merupakan aset negara
yang sangat memainkan peranan
penting dalam menjayakan
Wawasan Negara kerana pelajar
yang berkualiti, merupakan
pemangkin kecemerlangan negara.
Selaku generasi muda belia
mestilah mempunyai keazaman
yang kuat, keazaman yang
membolehkan menewaskan
segala kesusahan yang dihadapi.

'Pelajar Harapan Negara' dan

'Pelajar Bersatu Negara Maju'
dengan slogan tersebut memberi
semangat atau dorongan untuk
pelajar-pelajar bagi meningkatkan
lagi mutu pembelajaran mereka
bagi sama-sama menjayakan
Wawasan Negara.

Sehubungan itu, Program
Keagamaan Senegara bagi
semua persekolahan Arab dan
persekolahan ugama sesi pagi dan
petang bagi semua sekolah ugama
di seluruh negara diadakan hari ini
dan sekolah yang menjadi
tumpuan ialah Sekolah Ugama
Arab Menengah Perempuan
Raja Isteri Pengiran Anak Hajah
Saleha, Katok.

Acara program dimulakan
dengan tazkirah bertajuk 'Peranan
Pelajar Dalam Menjayakan
Wawasan Negara' yang
disampaikan oleh Pegawai Hal
Ehwal Ugama, Pengiran Haji
Mohd. Norhadi bin Pengiran
Haji Bongsu dan diikuti dengan
bacaan Surah Yaa Siin sempena
Sambutan Ulang Tahun Hari
Kebangsaan Negara Brunei

Darussalam Ke-34, Tahun 2018
serta bacaan Doa Allah
Peliharakan Sultan dan Negara
Brunei Darussalam.

Sementara itu, pada sebelah
petang, program sama juga
diadakan di beberapa buah sekolah
ugama, iaitu Sekolah Ugama
Perpindahan Lambak Kanan,
Jalan 77; Sekolah Ugama Keriam,
Tutong; Sekolah Ugama Sungai
Liang, Belait dan Sekolah Ugama
Bokok, Temburong.

Realisasikan hasrat negara

BANDAR SERI BEGAWAN,
Isnin, 26 Februari. - Tumpuan
Program Keagamaan Senegara
bagi Daerah Brunei dan Muara

diadakan di Sekolah Ugama
Perpindahan Lambak Kanan
Jalan 77.

Program yang melibat

keseluruhan pelajar itu juga
diserikan dengan tazkirah
bertajuk 'Peranan Pelajar Dalam
Menjayakan Wawasan Negara'
yang disampaikan oleh Awang
Irma Shukrin bin Haji Metussin.

Tazkirah antara lain menyentuh
para pelajar adalah aset negara
yang memainkan peranan penting
dalam menjayakan Wawasan
Negara di mana pelajar berkualiti
merupakan kecemerlangan
negara.

Para pelajar juga ditekankan
mestilah mempunyai keazaman
yang kuat bagi merealisasikan
Wawasan Negara 2035 dengan
slogan 'Pelajar Harapan Negara',
'Pelajar Bersatu Negara Maju'
memberi semangat atau dorongan
untuk mereka terus meningkatkan
lagi pembangunan negara.

Majlis diteruskan dengan bacaan
Surah Yaa Siin yang dipimpin oleh
Awang Mohd. Azimin bin Rajid.

Acara diselajurkan dengan
Sambutan Ulang Tahun Hari
Kebangsaan Negara Brunei
Darussalm Ke-34 dengan acara
perarakan masuk bendera diikuti

lagu kebangsaan dan persembahan
lagu patriotik.

Doa Selamat dan Doa Allah
Peliharakan Sultan dan Negara
Brunei Darussalam dibacakan oleh
Awang Mahadi bin Haji Tahir.

Program Keagamaan Senegara
bermula jam 8.00 pagi bagi
semua persekolahan Arab dan
persekolahan ugama sesi pagi dan
jam 2.00 petang bagi semua
sekolah ugama sesi petang di
seluruh negara.

Menurut Awang Sahrin bin Haji
Subuh semasa ditemu bual oleh
Pelita Brunei, Program Keugaman
Senegara ini baik dan membantu
dalam mengimbangkan
pendidikan kurikulum dan
kokurikulum pelajar-pelajar.

Selain itu, katanya, program itu
juga membantu mengimbangkan
pendidikan duniawi (semangat
kenegaraan) dan ukhrawi (zikir-
zikir dan bacaan ayat-ayat
Al-Quran) serta menambah ilmu
pengetahuan dan menambah
santapan rohani para pelajar.

"Ini terbukti dengan
penyampaian tazkirah yang

dipelbagaikan (diselaraskan oleh
Bahagian Kokurikulum, Jabatan
Pengajian Islam) pada setiap kali
program ini dijalankan setiap
sebulan sekali," ujarnya.

Melalui program itu juga
tambahnya, dapat melatih
pelajar-pelajar dalam
mengamalkan apa yang dipelajari
di dalam bilik darjah.

Pelajar berkualiti kecemerlangan negara
TUTONG, Isnin, 26 Februari. -
Setiap rakyat dan penduduk
mempunyai peranan dalam
memastikan Wawasan Brunei
2035 tercapai dan berjaya.

Peranan pelajar dalam
menjayakan Wawasan Negara
ialah pelajar perlu belajar
bersungguh-sungguh, tidak
melibatkan diri dengan gejala
sosial dan mematuhi peraturan dan
undang-undang negara serta
memberi sumbangan tenaga dan
fikiran.

Justeru, Jabatan Pengajian
Islam, Kementerian Hal Ehwal
Ugama mengadakan Program
Keagamaan Senegara pada hari
ini.

Bagi Daerah Tutong, tumpuan
diadakan di Sekolah Ugama
Keriam, di sini.

Tema Program Keagamaan
Senegara bagi Februari ialah
'Peranan Pelajar Dalam
Menjayakan Wawasan Negara'.

Seramai 131 murid sesi awal
Darjah Pra, I, IV, V dan VI
manakala sesi akhir seramai 59
murid dari Darjah II dan III
menyertai program berkenaan.

Acara program dimulakan
dengan tazkirah 'Peranan Pelajar

Dalam Menjayakan Wawasan
Negara' yang antara lain
mengupas tentang pelajar selaku
generasi belia seterusnya, mestilah
mempunyai keazaman yang kuat
yang membolehkan mereka
menewaskan segala kesusahan

yang dihadapi.
Tazkirah tersebut disampaikan

oleh guru sekolah berkenaan,
Awang Mohammad Azim bin
Abdul Rani.

Sejurus selepas tazkirah, bacaan
Surah Yaa Siin dibacakan sempena

Sambutan Ulang Tahun Hari
Kebangsaan Negara Brunei
Darussalam Ke-34 disusuli Doa
Allah Peliharakan Sultan dan
Negara Brunei Darussalam yang
dibacakan oleh Awang Haji
Saifulrizal bin Haji Sabtu.

Siaran Akhbar dan Foto :
Persatuan Bola Sepak Kebangsaan Negara Brunei Darussalam

29 pengadil sertai Kursus
Pengadil FIFA / MA

BANDAR SERI BEGAWAN,
Isnin, 26 Februari. - Seramai
29 pengadil tempatan menyertai
Kursus Pengadil FIFA / MA
bermula hari ini sehingga 1 Mac
di Stadium Negara Hassanal
Bolkiah, Berakas.

Mereka terdiri daripada Pengadil
FIFA, Penolong Pengadil FIFA
serta Pengadil Kebangsaan Kelas
1, 2 dan 3 yang berdaftar dengan
Persatuan Pengadil Bola Sepak
Negara Brunei Darussalam.

Kursus yang dikendalikan
oleh Pegawai Perkembangan
Pengadil FIFA, Mohamad Rodzali
Yacob dari Malaysia itu akan
menyaksikan para peserta
menjalani ujian praktikal dan
teoretikal serta ujian kecergasan.

"Matlamat kursus ini adalah
untuk persediaaan pengadil
untuk musim 2018 (tempatan)
dengan membantu mereka
meningkatkan pengetahuan
mereka terhadap peraturan," kata
Mohamad Rodzali.

Kursus tersebut kali terakhir
dianjurkan di negara ini pada
Disember 2016.

Oleh : Marlinawaty Hussin
Foto : Azmah Haji Ahad

ANTARA peserta yang menyertai Kursus Sains Sukan selama lima hari bermula 26 Februari hingga 2 Mac nanti anjuran Kementerian Kebudayaan, Belia dan Sukan serta dikendalikan
oleh Jabatan Belia dan Sukan melalui Unit Kejurulatihan dan Pembangunan Sukan dengan kerjasama Institut Sukan Negara (ISN), Malaysia melalui Akademi Kejurulatihan
Kebangsaan.

Tingkatkan tahap kualiti kejurulatihan sukan

BANDAR SERI BEGAWAN,
Isnin, 26 Februari. - Ke arah usaha
pembangunan kejurulatihan sukan
di negara ini, seramai lebih 40
peserta mengikuti Kursus Sains
Sukan Tahap 1 Skim Persijilan
Kejurulatihan Kebangsaan
(SPKK) 2018 yang diadakan
di Dewan Kuliah,
Stadium Negara Hassanal Bolkiah,
di sini.

Kursus yang diadakan selama
lima hari bermula hari ini hingga
2 Mac nanti anjuran Kementerian
Kebudayaan, Belia dan Sukan
serta dikendalikan oleh Jabatan
Belia dan Sukan melalui Unit
Kejurulatihan dan Pembangunan
Sukan dengan kerjasama Institut
Sukan Negara (ISN), Malaysia
melalui Akademi Kejurulatihan
Kebangsaan.

Para peserta terdiri daripada
jurulatih-jurulatih sukan, guru-
guru pendidikan jasmani serta
jurulatih dari majlis-majlis sukan
dan pertubuhan-pertubuhan
sukan tempatan, manakala tenaga
pengajar terdiri daripada tujuh

pensyarah dari ISN.
Kursus tersebut bertujuan

untuk melatih, melengkap
dan memberikan kefahaman
mengenai kepentingan sains
sukan dalam kalangan peserta

demi memajukan lagi corak
dan kaedah kejurulatihan serta
pengajaran mereka secara terkini.

Ia juga diadakan bagi
pembangunan kejurulatihan
sukan dengan mempertingkatkan

tahap kualiti kejurulatihan di
negara ini, sama ada secara
teori mahupun praktikal
bagi membantu mempertingkatkan
lagi prestasi dan pencapaian
negara.

Peserta yang lulus akan
menerima sijil pengiktirafan
dari ISN dan akan dicalonkan
untuk mengikuti Kursus Sains
Tahap 2 yang akan diadakan
di kemudian hari.

PEGAWAI Perkembangan Pengadil FIFA, Mohamad Rodzali Yacob dari Malaysia akan
mengendalikan kursus, di mana para peserta akan menjalani ujian praktikal dan teoretikal
serta ujian kecergasan.

SERAMAI 29 pengadil tempatan menyertai Kursus Pengadil FIFA / MA di Stadium Negara Hassanal Bolkiah, Berakas.

Ujian kecergasan
bagi Kejohanan
Lumba Perahu,

11 Mac

BANDAR SERI BEGAWAN, Isnin, 26 Februari. - Persatuan Lumba
Perahu Kebangsaan Negara Brunei Darussalam ingin memaklumkan
kepada pekayuh-pekayuh dan pasukan-pasukan yang berminat untuk
menghadiri sesi ujian kecergasan dan ketahanan.

Sesi ujian tersebut adalah sebagai persiapan Kejohanan Lumba
Perahu Dalam Negeri dan kejohanan jemputan luar negeri bagi
persiapan Sukan Asia Tenggara (Sukan SEA) 2019.

Sesi ujian akan diadakan pada 11 Mac 2018 di Padang Kebajikan
Berakas bermula jam 7.30 pagi.

Persatuan Lumba Perahu Kebangsaan Negara Brunei Darussalam
ingin mengucapkan terima kasih atas sokongan pekayuh-pekayuh
kepada pihak persatuan.

Siaran Akhbar : Persatuan Lumba Perahu Kebangsaan
Negara Brunei Darussalam

SUKAN olahraga atau lebih dikenali sebagai acara
balapan dan padang merupakan sejenis sukan
merangkumi aktiviti larian, lompatan dan lontaran.
Acara balapan biasanya diadakan di dalam trek iaitu
bagi acara-acara larian manakala acara di dalam
padang pula antaranya ialah seperti rejam lembing,
lontar peluru dan lompat galah.

'AL-QURAN SUMBER KEPIMPINAN ADIL'

BERITA-BERITA HARIAN BOLEH DIIKUTI DI LAMAN SESAWANG :www.pelitabrunei.gov.bn

Kukuhkan persahabatan
melalui Program

Pertukaran Badminton Belia

BANDAR SERI BEGAWAN,
Isnin, 26 Februari. - Setiausaha
Tetap Kementerian Kebudayaan,
Belia dan Sukan (KKBS), Datin
Paduka Dr. Dayang Hajah Norlila
binti Dato Paduka Haji Abdul Jalil
menerima kunjungan hormat
daripada rombongan Program
JENESYS 2017 bagi Program
Pertukaran Badminton Belia
ke negara ini.

Oleh : Nooratini Haji Abas
Foto : Muhammad Asri Haji Awang Abas

SETIAUSAHA Tetap Kementerian Kebudayaan, Belia dan Sukan (KKBS), Datin Paduka
Dr. Dayang Hajah Norlila binti Dato Paduka Haji Abdul Jalil memberi ucapan alu-aluan
ketika menerima kunjungan hormat daripada rombongan Program JENESYS 2017 bagi
Program Pertukaran Badminton Belia ke negara ini.

ROMBONGAN Program JENESYS 2017 bagi Program Pertukaran Badminton Belia ke Negara Brunei Darussalam ketika mengadakan kunjungan hormat di Bilik Mesyuarat At-Taufik, KKBS (kiri dan kanan).

Seramai 16 pelajar dari
Universiti Nippon Sport Science
yang diketuai oleh Otsuka
Tadashi menyertai kunjungan
itu bertempat di Bilik Mesyuarat
At-Taufik, KKBS, di sini.

Program pertukaran tersebut
bertujuan untuk mewujudkan
persahabatan dan kerjasama
pada masa hadapan, di samping
menggalakkan pemahaman

mengenai ekonomi, masyarakat,
sejarah, pelbagai budaya,
politik dan hubungan
diplomatik.

Rombongan berkenaan berada
di negara ini selama sembilan hari
bermula 23 Februari lalu dan
akan mengadakan perlawanan
persahabatan badminton bersama
Universiti Teknologi Brunei
(UTB) pada 27 Februari; Institut
Pendidikan Teknikal Brunei
(IBTE) pada 28 Februari
dan Persatuan Badminton Brunei
pada 1 Mac 2018.

BF3 pamerkan teknik bola sepak gaya bebas

BANDAR SERI BEGAWAN,
Isnin, 26 Februari. - Sebagai sukan
bola sepak yang berlainan daripada
sukan bola padang, Brunei
Freestyle Football Footwork atau
BF3 sudah mempunyai lebih
50 ahli seluruh negara, masing-
masing dengan kemahiran dan
teknik tersendiri.

Sempena Sambutan Ulang
Tahun Hari Kebangsaan Ke-34,
Tahun 2018, BF3 mengadakan satu
perkumpulan untuk pemain bola
sepak gaya bebas atau freestyler,
bertempat di kawasan lapang
Kompleks Yayasan Sultan Haji
Hassanal Bolkiah di ibu negara
pada 24 Februari lalu.

Perkumpulan tersebut
merupakan kali ke-7 yang
dianjurkan oleh salah seorang
Pengasas BF3, Md. Adi Iskandar
bin Haji Abu Bakar sebagai satu
cara untuk berkongsi ilmu dan
teknik freestyle, di samping

memberi tunjuk ajar kepada
peminat baharu sukan tersebut.

Menurut Md. Adi Iskandar,
BF3 sudah ditubuhkan sejak
2010 dan merupakan salah satu
ahli persatuan antarabangsa,
iaitu World Freestyle Football
Association (WFFA) di Kanada.

''BF3 juga merancang
untuk menganjurkan pertandingan
nasional bola sepak gaya bebas
di Negara Brunei Darussalam
pada masa akan datang, jika
diizinkan dari segi tajaan dan
sebagainya,'' tambah Adi
Iskandar.

Freestyler BF3 tidak kurang
hebat dalam menyumbang pada
mengharumkan nama negara di
persada freestyle football
antarabangsa, yang mana mereka
pernah menyertai dan memenangi
pertandingan di Malaysia,
Singapura dan Indonesia, di
samping menjuarai Borneo Island

Freestyle Football Competition
tahun lalu.

Selain itu, BF3 juga aktif
mengadakan aktiviti-aktiviti
di dalam negara seperti
mengadakan persembahan pada
acara awam dan pertandingan bola
sepak gaya bebas di pentas
kawasan letak kereta Muzium
Alat-Alat Kebesaran Diraja bagi

memeriahkan Festival Disember
Brunei lalu dengan menjemput
hakim dari Republik Indonesia,
Ardhi Andryadi.

Untuk mengikuti lebih lanjut
bolehlah melayari laman sosial
Instagram @bruneif3 atau
Facebook www.facebook.com/
bruneif3.

Bola sepak gaya bebas

merupakan sukan individu,
yang mana pemain-pemain boleh
mengekpresi kemahiran dan teknik
masing-masing, sesuai dengan
motto BF3, iaitu, siapa
sahaja boleh menyertai freestyle
football, yang diperlukan
hanyalah sebiji bola kerana
tiada had dalam bola sepak dan
bola sepak adalah kebebasan.

Berita dan Foto : Hernie Suliana Haji Othman

AHLI-AHLI kumpulan Brunei Football Freestyle Brunei atau BF3 mempamerkan kemahiran dan teknik masing-masing dalam sesi
gambar ramai pada perkumpulan sempena Sambutan Ulang Tahun Hari Kebangsaan Ke-34, Tahun 2018.

